
ՀՀ գյուղատնտեսության նախարար Իգնատի Առաքելյանն այցելել է ՀՀ գիտությունների ազ­
գային ակադեմիայի §էկոլոգոնոոսֆերային հետազոտությունների կենտրոն¦ ՊՈԱԿ` կենտրոնի 
գործունեությանը ծանոթանալու, գիտական հայտնագործությունները գյուղատնտեսության մեջ 
կիրառելու հնարավորություններն ու հեռանկարները քննարկելու  նպատակով: 

Էկոկենտրոնում իրականացվող միջդիսցիպլինար հետազոտություններն ուղղված են տա­
րածքների էկոլոգիական իրավիճակի համալիր գնահատմանը, էկոլոգիական ռիսկերի որոշմանը 
և բնական ռեսուրսների կառավարման գործընթացների օպտիմալացմանը: Էկոկենտրոնը հագե­
ցած է ժամանակակից անալիտիկ-լաբորատոր սարքավորումներով, համակարգչային բազայով և 
գեոսերվերով:

ՀՀ ԳԱԱ Էկոկենտրոնի միջառարկայական խմբերի համատեղ աշխատանքի արդյունքում իրա­
կանացվում են մի շարք ծրագրեր, որոնք ունեն կարևոր նշանակություն գյուղատնտեսության 
կարևորագույն խնդիրների լուծման համար, այդ թվում` կայուն ագրոպարենային համակարգե­
րի ձևավորման մոդելների մշակում, սննդամթերքի անվտանգության ռիսկերի գնահատում, գյու­
ղատնտեսական հողահանդակների քիմիական անվտանգության գնահատում, ՀՀ գյուղատնտե­
սության մեջ Global GAP միջազգային ստանդարտների ներդրում` գյուղմթերքի արտահանման 
ապահովման նպատակով և այլն:

Այցի շրջանակում նախարարը, տնօրեն Արմեն Սաղաթելյանի ուղեկցությամբ, շրջել է կենտ­
րոնում, ծանոթացել ընթացիկ աշխատանքներին և առաջիկա ծրագրերին: Ներկայացնելով §ԱՏՀ 
և հեռազինման տեխնոլոգիաներ, ժամանակակից մոտեցումներ գյուղատնտեսական խնդիրների 
լուծման գործում¦ ծրագիրը` ԱՏՀ և հեռազինման բաժնի ղեկավար Շուշանիկ Ասմարյանը նշել է, 
որ այն իրականացվելու է ծրագրային համապատասխան փաթեթների, տիեզերական նկարների, 
դրանց վերծանման ծրագրերի բարձրակարգ մասնագետների օժանդակությամբ: Կենտրոնը կի­
րառում է GIS տիեզերական հեռազննման տեխնոլոգիաների կիրառման հնարավորությունները` 
գյուղատնտեսության  ոլորտում, խնդիրների լուծման նպատակով:  Շուշանիկ Ասմարյանի խոս­
քով` այս իննովացիոն տեխնոլոգիաների հնարավորությունները թույլ են տալիս ստեղծել հսկա­
յական տեղեկատվական բազաներ, հավաքագրել փաստացի նյութը և կառավարել տվյալները` 
որոշումների կայացման նպատակով:   Կենտրոնն այսօր ունի մի քանի համազգային նախագծերի 
շնորհիվ հարստացված GIS համակարգի բազա,   որը Արմեն Սաղաթելյանի խոսքով, աշխարհի 
լավագույն կիրառման օրինակներից մեկն է:

Ծրագրեր`  գյուղատնտեսության կարևորագույն 
խնդիրների լուծման համար

ՀՀ գյուղատնտեսության նախարարի տեղակալ Ռոբերտ Մակարյանը, ՀՀ կառավարության 
աշխատակազմի §Գյուղական տարածքների տնտեսական զարգացման ծրագրերի իրականաց­
ման գրասենյակ¦ պետական հիմնարկի գյուղական ֆինանսավորման կառույցի տնօրենի ժամա­
նակավոր պաշտոնակատար Վահե Հարությունյանը և §ՓՄՁ ներդրումներ¦ ՈՒՎԿ ՓԲԸ-ի գործա­
դիր տնօրեն Արթուր Բադալյանը  հուշագիր են ստորագրել  §Հայաստանի Հանրապետությունում 
գյուղատնտեսական տեխնիկայի ֆինանսական վարձակալության` լիզինգի պետական աջակ­
ցության¦ ծրագրի իրականացումն ապահովելու նպատակով, համագործակցության վերաբերյալ:

Հուշագրի ստորագրման արարողությանը մասնակցում էր ՀՀ գյուղատնտեսության նախա­
րար Իգնատի Առաքելյանը: §Հուշագրի միջոցով ֆինանսական միջոցներ են հատկացվում լի­
զինգի տոկոսադրույքի սուբսիդավորման համար, և  շահառուներն արդեն կարող են դիմել §ՓՄՁ 
ներդրումներ¦  ունիվերսալ վարկային կազմակերպության տարածքային ստորաբաժանումներին 
և գյուղատնտեսության աջակցության մարզային կենտրոններին` տեղեկատվություն ստանալու 
և նախնական հայտեր ներկայացնելու   համար: Ծրագիրը մեծ հետաքրքրություն է առաջացրել,  
արդեն կա ձևավորված պահանջարկ գյուղացիական տնտեսությունների շրջանում¦,- ընդգծել է 
գյուղատնտեսության նախարարը:

Մեկնարկում է լիզինգի ծրագիրը

Ä 2

Կառավարությունը հավանություն է տվել Հայաստա­
նի Հանրապետությունում գյուղատնտեսական տեխնիկա­
յի ֆինանսական վարձակալության` լիզինգի պետական 
աջակցության ծրագրին: Ծրագրի հիմնական նպատակը` 
գյուղատնտեսությունում տնտեսավարողներին մատչելի պայ­
մաններով, մասնավորապես` լիզինգային մեխանիզմների 
կիրառմամբ գյուղատնտեսական տեխնիկայի մատակարա­
րումն է, ինչի արդյունքում նպաստավոր պայմաններ կստեղծ­
վեն գյուղատնտեսական հողատեսքերի արդյունավետ օգտա­
գործման և ապրանքային արտադրության կազմակերպման 
համար: Ծրագրով նախատեսվում է գյուղատնտեսությունում 
տնտեսավարողների համար առաջարկել գյուղատնտեսական 
տեխնիկայի ձեռքբերման հնարավորինս մատչելի և արդյու­
նավետ մոտեցումներ: Ծրագրի շրջանակում, գյուղատնտեսա­
կան տեխնիկան տնտեսավարողներին կտրամադրվի լիզին­
գային եղանակով՝ հաշվի առնելով 2013-2016 թթ. դրական 
փորձն ու արդյունքները: Ծրագրով ներկայացվում են դրա 
իրագործման հիմնական մոտեցումները, մոնիթորինգը, իրա­
կանացման ռիսկերը և դրանց մեղմման հնարավորություննե­
րը, ակնկալվող արդյունքները, ֆինանսական գնահատակա­
նը: ՀՀ գյուղատնտեսության նախարար Իգնատի Առաքելյանը 
նշել է, որ արդյունքում ակնկալվում է 2017 թ.-ին մոտ 2,2 մլրդ 
ՀՀ դրամի գյուղտեխնիկայի իրացում: Կարեն Կարապետյանը 
նշել է, որ գյուղտեխնիկայի ապահովման հարցը կարևորա­
գույն խնդիրներից է. §Մենք իրականում տալիս ենք հնարա­
վորություն գյուղատնտեսությամբ զբաղվող գործարարին, 
տարեկան 2 տոկոս տոկոսադրույքով լիզինգային պայմաննե­
րով ձեռք բերել տեխնիկա, որը կծառայի իր բիզնեսի կառուց­
մանը¦: Վարչապետի խոսքով՝ ստեղծվելու է հատուկ կառույց, 
որը զբաղվելու է գյուղատնտեսության զարգացման համար 
առավելագույն ժամանակակից պայմաններ ստեղծելու ուղ­
ղությամբ:  §Մենք պետք է հստակ իմանանք և հասկանանք, 
որ եթե մենք գյուղատնտեսության մեջ տեխնոլոգիաների, 
գյուղմեխանիզացիայի և այլ խնդիրները չլուծենք, ապա ոլոր­
տում ռեալ դրական արդյունքներ չենք ունենալու¦,-  ընդգծել 
է Կ. Կարապետյանը և հանձնարարել գյուղատնտեսության 
նախարարին` չբավարարվել ընդունված որոշմամբ և շարու­
նակել ուշադրության կետրոնում պահել այդ գործընթացը: 
§Գյուղատնտեսության նախարարությունը, մարզպետները, 
բոլորը համայնքներում պետք է այս քարոզչությամբ զբաղ­
վեն, և գյուղատնտեսի ձեռքը բռնած ուղեկցեն և ցույց տան, 
թե որտեղ և ինչպես է լիզինգը ձևակերպվում և փորձեն ամեն 
ինչ անել նրան աջակցելու համար¦,- ընդգծել է կառավարութ­
յան ղեկավարը:

Գյուղատնտեսական տեխնիկայի լիզինգի տոկոսադ­
րույքների սուբսիդավորման նպատակով, գործադիրի մեկ այլ 
որոշմամբ գումար կհատկացվի ՀՀ գյուղատնտեսության նա­
խարարությանը:

Կառավարությունը փոփոխություններ է կատարել նախ­
կինում ընդունած երկու որոշումներում, որով առաջարկվում 
է կազմակերպությունների պարտավորությունների կատար­
ման համար սահմանված ժամկետը երկարաձգել մինչև սույն 
թվականի դեկտեմբերի 1-ը՝ 2015-2016 թթ. հողօգտագործող­
ներին մատչելի գներով պարարտանյութերի բաշխման ծրագ­
րով նախատեսված, սակայն չբաշխված մնացորդը 2017 թ.-
ին, նույն ծրագրի շրջանակում, բաշխումը կազմակերպելու, 
ինչպես նաև պարտավորությունների կետանցի համար հաշ­
վարկված տույժերի մարումը ապահովելու նպատակով: 

ՀՀ գյուղատնտեսության նախարար Իգնատի Առաքելյա­
նը նշել է, որ նախորդ տարիների պարարտանյութերի բաշ­
խումից գոյացել են պարտավորություններ և այս տարի կան 
ընկերություններ, որոնք կրկին շարունակելու են այն մատա­
կարարել.  §Բոլոր շահագրգիռ գերատեսչությունների հետ 
քննարկելով՝ եկել ենք այն եզրահանգման, որպեսզի չխախտ­
վի այս տարվա մատակարարումը՝ սահմանենք հին պարտ­
քերը գանձելու և վերադարձնելու ժամանակացույց¦: Կար­
ևորելով որոշումը՝ գործադիրի ղեկավարը հանձնարարել է 
գյուղատնտեսության նախարարին լինել ուշադիր:

Ä 1

Ներդրումային ծրագրերի քննարկում

Պայմանավորվածություն է ձեռք բերվել, որպեսզի կենտրոնը մեկշաբաթյա 
ժամկետում, ՀՀ գյուղատնտեսության նախարարություն ներկայացնի   փաթեթ` 
GIS համակարգի կիրառման հնարավորությունների և ծառայությունների մա­
տուցման ծրագրի   վերաբերյալ` քննարկելու գյուղատնտեսության արդիական 
խնդիրների լուծման համար դրա կիրառման հարցը:

Էկոլոգոնոոսֆերային հետազոտությունների կենտրոնի գիտական գծով 
փոխտնօրեն Լիլիթ Սահակյանն անդրադարձ է կատարել Հայաստանում գյու­
ղատնտեսական հողերի աղտոտվածության խնդրին, ներկայացրել  հողերի աղ­
տոտվածության արդյունքներն ու ծրագրի առավելությունը: Տեղեկացնելով, որ 
կենտրոնը հետազոտություններ է իրականացնում նաև Արցախի Հանրապետութ­
յունում` Լիլիթ Սահակյանը հավելել է, որ հողերի աղտոտվածության տեսանկյու­
նից Ստեփանակերտը աշխարհի ամենամաքուր շրջաններից մեկն է:

Էկոկենտրոնի սննդի շղթայի ռիսկերի գնահատման տեղեկատվական-վեր­
լուծական կենտրոնի ղեկավար Դավիթ Պիպոյանը ներկայացրել է կենտրոնի 
հնգամյա գործունեության ձեռքբերմումներն ու արդյունքները, մասնավորապես, 
միջազգային դրամաշնորհների`  Իտալիայի կառավարության կողմից կարողութ­
յունների զարգացման ծրագիրը, որի ընթացքում տեղայնացվել են սննդամթերքի 
ռիսկերի գնահատման տարբեր բնագավառների միջազգային մեթոդներ:    Կեն­
սաէներգետիկայի և կերերի որակի բաժնի պետ Բագրատ Մեժունցն իր հերթին 
ներկայացրել է գյուղատնտեսական կերահանդակների կենսազանգվածի, մաս­
նավորապես, արոտավայրերի սննդարարության գնահատումը, հերթափոխ 
արածեցման ժամանակակից մեթոդները:

Ամփոփելով այցի արդյունքները` ՀՀ գյուղատնտեսության նախարար Իգնա­
տի Առաքելյանն ընդգծել է կենտրոնի սերտ համագործակցության կարևորությու­
նը` ՀՀ ԳՆ սննդամթերքի անվտանգության ծառայության և  Գյուղատնտեսության 
զարգացման հիմնադրամի հետ` ոլորտում առկա խնդիրների հայտնաբերման և 
լուծման նպատակով:

Ä 1

Ծրագրեր`  գյուղատնտեսության կարևորագույն 
խնդիրների լուծման համար

Ä 1

Մեկնարկում է լիզինգի ծրագիրը

ՀՀ գյուղատնտեսության նախարարի տեղակալ Ռոբերտ Մակարյանի խոս­
քով` այլ մասնավոր ֆինանսական կազմակերպություններ ևս ցանկություն են 
հայտնել ծրագրին մասնակցելու, և նրանց հետ նույնպես առաջիկայում կկնքվեն 
պայմանագրեր:

Փոխնախարարը հավելել է, որ  շահառուներին իրազեկելու նպատակով, նա­
խարարության պաշտոնական կայքէջում բացվել է ծրագրի վերաբերյալ առան­
ձին բաժին, որում տեղակայված է տեղեկատվություն լիզինգի տրամադրման 
պայմանների, լիզինգային ընկերությունների և մատակարար կազմակերպութ­
յունների վերաբերյալ, տեղեկատվությունը պարբերաբար թարմացվելու է, այդ 
թվում` կհրապարակվեն նաև գյուղտեխնիկայի տեսականին և գները: §Ծրագիրը 
թափանցիկ է, ինչպես նաև բաց   է   և ազատ   բոլոր մատակարարների և ֆի­
նանսական կառույցների համար:   Բացի այդ, մոնիտորինգի միջոցով, իրակա­
նացվելու է տեխնիկայի ուսումնասիրություն` դրա օգտագործման արդյունավե­
տությունը պարզելու նպատակով, որի արդյունքները նույնպես հասանելի կլինեն 
հանրությանը¦,-   նշել է Ռ. Մակարյանը:

§ՓՄՁ ներդրումներ¦ ՈւՎԿ ՓԲԸ-ի գործադիր տնօրեն Արթուր Բադալյանի 
կարծիքով`  նման պայմաններով լիզինգի տրամադրումը մեր երկրում աննախա­
դեպ է, և շոշափելի դրական արդյունքներ կապահովի:

Ծրագրի շրջանակում տնտեսավարողները կարող են ձեռք բերել տարբեր 
մակնիշների տրակտորներ, հացահատիկահավաք կոմբայններ, հավաքիչ-մամ­
լիչներ,  տրակտորային շարքացաններ, գութաններ, խոտհնձիչներ, կարտոֆի­
լատնկիչներ, կարտոֆիլաքանդիչներ, կուլտիվատորներ, ֆրեզներ և սրսկիչներ: 
Գյուղտեխնիկայի ձեռքբերման  պայմաններն են` 20 % կանխավճար, տարեկան 
2 % լիզինգային տոկոսադրույք, 3-10 տարի մարման ժամկետ` կախված տեխնի­
կայի տեսակից:	 

Ծրագրի շրջանակներում նույն լիզինգառուի կողմից ձեռք բերվող լիզինգի 
առարկաների ընդհանուր գումարը չպետք է գերազանցի 200,0 մլն դրամը: Լի­
զինգի առարկաների ընդհանուր գումարը 100 մլն դրամը գերազանցելու դեպ­
քում, լիզինգառուն մինչև լիզինգի պայմանագիր կնքելը, այդ մասին գրավոր 
տեղեկացնում է Հայաստանի Հանրապետության գյուղատնտեսության նախա­
րարությանը:

Ծրագրի իրականացման արդունքում որոշակիորեն կնորացվի Հայաստանի 
Հանրապետության գյուղատնտեսական տեխնիկայի հավաքակազմը, ինչը նա­
խադրյալներ կստեղծի առաջիկա տարիներին մատչելի մեխանիզմների կիրառ­
մամբ, տեխնիկայի համալրման առավել ընդգրկուն ծրագրերի իրականացման 
համար, որոնք զուգահեռ համայնքներին կից մեքենատրակտորային կայաններ 
ստեղծելու հնարավորություններ կստեղծեն: Բացի այդ,   որոշակիորեն կբարձ­
րանա գյուղատնտեսությունում մեքենայացման մակարդակը, տնտեսապես կամ­
րապնդվեն շահառու գյուղացիական տնտեսությունները, և պայմաններ կստեղծ­
վեն վերջիններիս կողմից ապրանքային արտադրության կազմակերպման և 
հետագա զարգացման համար:

 Կարեն Կարապետյանը նշել է, որ այս տարի պարարտանյութի մատակա­
րարման մրցույթի 19 մասնակցից հաղթող է ճանաչվել 2-ը, ինչի արդյունքում 
սուբսիդավորման գումարից տնտեսվել է 1.2 մլրդ ՀՀ դրամ: Անդրադառնալով 
գոյացած պարտքերին՝ վարչապետն ընդգծել է, որ դրանք ունեն երկու բաղադ­
րիչ՝ կանխավճար և սուբսիդավորում: §Մենք տալիս ենք արտոնություն, որպեսզի 
որևէ գյուղատնտես չտուժի: Հետագայում մենք այդ բոլոր հարցերը դիտարկելու 
ենք: Մենք հսկելու ենք, որ ֆինանսական կարգապահությունը և այն, ինչի շուրջ 
պայմանավորվում ենք՝ լինի առարկայական¦,- նշել է Կարեն Կարապետյանը: 
Վարչապետն ընդգծել է նաև, որ պետք է հասկանալ գոյացած պարտքերի պատ­
ճառները և ցուցաբերել անհատական մոտեցում. §Գուցե մի անգամ ռեալ զիջում­
ների գնանք, էջը փակենք և նոր էջից սկսենք¦:

Կառավարությունն ընդունել է համապատասխան որոշում, որով հնարավոր 
կլինի պայքարի միջոցառումներ իրականացնել 129,2 հազ. հեկտար գյուղատնտե­
սական նշանակության հողատեսքերում. գյուղատնտեսության նախարարությու­
նը ձեռք կբերի 10335 կգ թունանյութ: Պայքարի միջոցառումներ իրականացված 
տարածքներում մկնանման կրծողների կողմից գյուղատնտեսական մշակաբույ­
սերին հասցված վնասը հնարավոր կլինի նվազեցնել շուրջ 85 տոկոսով:

Գործադիրի մեկ այլ որոշմամբ, ՀՀ ԳՆ սննդամթերքի անվտանգության պե­
տական ծառայության աշխատակազմին կհանձնվի տարածք, ինչի արդյունքում` 
նպաստավոր պայմաններ կստեղծվեն ծառայության աշխատանքի առավել արդ­
յունավետ կազմակերպման, վերապահված վերահսկողական գործառույթների 
համակարգված, արագ և օպերատիվ իրականացման համար:

* * *
Վարչապետ Կարեն Կարապետյանն այցելել է §Նատֆուդ¦ մսամթերքի վե­

րամշակման գործարան:
Կառավարության ղեկավարը շրջել է արտադրամասերով և լաբորատորիանե­

րով, հետևել արտադրական գործընթացին, ծանոթացել սպառողին առաջարկվող 
ապրանքատեսականուն, սանիտարահիգիենիկ համակարգին, ինչպես նաև զար­
գացման ծրագրերին: Վարչապետին ներկայացվել է, որ սննդի անվտանգության և 
որակի վերահսկողության ապահովման նպատակով արտադրամասերը, ինչպես 
նաև անասնաբուժական, մանրէաբանական, ֆիզիկաքիմիական լաբորատորիա­
ները հագեցած են գերժամանակակից սարքավորումներով և տեխնոլոգիանե­
րով: Նշվել է, որ §Նատֆուդ¦ ՓԲԸ-ն ունի FSSC 22000 սննդի անվտանգության 
որակի կառավարման համակարգին համապատասխանության վկայական, ին­
չով և առաջատար դիրք է զբաղեցնում տարածաշրջանում: Արտադրական հզո­
րության ծավալը կազմում է օրական մինչև 40 տոննա, արտադրատեսականին՝ 
շուրջ 160, աշխատատեղերի թիվը՝ 180: Առաջիկայում ընկերությունը շուկային 
ներկայանալու է նոր ապրանքանիշով:

Կարեն Կարապետյանը, ողջունելով ձեռնարկության գործունեությունը, 
կարևորել է որակի վերահսկողության շարունակական բարձրացմանը և ծրագ­
րերի ընդլայնմանն ուղղված քայլերը:

ՀՀ գյուղատնտեսության նախարար Իգնատի Առաքելյանն ընդունել է KFW  
բանկի համայնքային ենթակառուցվածքային ծրագրերի տարածաշրջանային ղե­
կավար Մարիոն Քնիշի գլխավորած  պատվիրակությանը: Հանդիպմանը ներկա 
էին նաև բանկի գլխավոր ինժեներ Թոմաս Վոլֆը,  KFW բանկի հայաստանյան 
ներկայացուցիչ Զառա Չատինյանը:

Ողջունելով հյուրերին` գյուղատնտեսության նախարար Իգնատի  Առաքելյա­
նը բարձր է գնահատել Հայաստանում KFW բանկի ծավալած գործունեությունը և 
օժանդակության ծրագրերի իրականացումը տարբեր ոլորտներում:  

Հանդիպման ընթացքում կողմերը քննարկել են երկկողմ համագործակցութ­
յանն առնչվող հարցեր, մասնավորապես`  ոռոգման համակարգի  արդիականաց­
ման ու կատարելագործման ծրագրերի շրջանակում:

Անդրադարձ է կատարվել նաև Կապսի ջրամբարի վերակառուցման ծրագ­
րի  իրականացմանը, որի շահագործումը հնարավորություն կտա ավելացնել ոռո­
գելի հողատարածքները: Հանդիպման ընթացքում կողմերը մտքեր են փոխանա­
կել նաև  երկուստեք հետաքրքրություն ներկայացնող մի շարք այլ հարցերի շուրջ:

Հայ-կանադական համագործակցության 
ընդլայնում

Գյուղատնտեսության բնագավառում հայ-կանադական համագործակցութ­
յան շրջանակներում, ՀՀ գյուղատնտեսության նախարարութունում ստորագրվել 
է  փոխըմբռնման հուշագիր`  կանադական Լայվստոք գենետիկ միավորման,  խո­
զաբուծական միավորման,  Փորք Ինթերնեշնլ,  անասնակերի և արոտավայրերի 
միավորման և Հայաստանում ագրոբիզնեսի և գյուղի զարգացման կենտրոնի 
միջև գյուղատնտեսության ոլորտում համագործակցության վերաբերյալ: 

Հուշագիրը ստորագրել են ՀՀ գյուղատնտեսության նախարարի տեղակալ 
Ռոբերտ Մակարյանը, ՀՀ-ում Կանադայի արտակարգ և լիազոր դեսպան Ջոն 
Քուրը և Ագրոբիզնեսի և գյուղի զարգացման կենտրոնի տնօրեն Գագիկ Սար­
դարյանը: 

Հուշագրի ստորագրումը նպատակ ունի ընդլայնել Հայաստանի և Կանադայի 
միջև  գյուղոլորտում փոխշահավետ համագործակցությունը, մասնավորապես` 
անասնաբուծության և բուսաբուծության ճյուղերում:

Կողմերը համաձայնել են խթանել փոխգործակցությունն անասնակերի և 
արոտավայրերի, կենդանիների գետետիկայի բարելավման, մսի և կանթամթեր­
քի արտադրության և առևտրի բնագավառներում:

 ԲԱՐԵԼԱՎԵԼ ԳՅՈՒՂՄԹԵՐՔԻ 
ԵՎ ԳՅՈՒՂԱՏՆՏԵՍԱԿԱՆ 

ԱՐՏԱԴՐԱՆՔԻ ՈՐԱԿԸ
ՀՀ գյուղատնտեսության նախարար Իգնատի Առաքել­

յանն ընդունել է ՀՀ-ում ՄԱԿ-ի պարենի և գյուղատնտեսության 
կազմակերպության (FAO) ներկայացուցիչ Ռայմունդ Յելեին: 
Հանդիպման ընթացքում կողմերը քննարկել են Հայաստանի 
գյուղատնտեսության ոլորտում ՊԳԿ աջակցությամբ իրակա­
նացվող ծրագրերը, նախանշել հետագա համագործակցութ­
յան շրջանակները, ինչպես նաև դրանց իրականացման հա­
մար անհրաժեշտ գործիքները:

Հանդիպումից հետո Իգնատի Առաքելյանն ու Ռայմունդ 
Յելեն հանդես են եկել համատեղ մամուլի ասուլիսով, որի ըն­
թացքում ներկայացվել են երկկողմ համագործակցության ծրագ­
րերն ու նախաձեռնությունները, ինչպես նաև «Պարենային անվ­
տանգության կարգավիճակը տարածաշրջանում՝ Եվրոպայում և 
Կենտրոնական Ասիայում» զեկույցի հիմն ադրույթները:

Անդրադառնալով երկկողմ նախաձեռնություններին` նախա­
րար Իգնատի Առաքելյանը, մասնավորապես` կարևորել է ֆիլոք­
սերազերծ տնկարանի հիմնման ծրագիրը, որի շրջանակում ՀՀ 
ԳՆ «Երկրագործության գիտական կենտրոն» ՊՈԱԿ-ում նախա­
տեսվում է` խաղողի եվրոպական ֆիլոքսերակայուն սորտերի հի­
ման վրա ստեղծել տնկարանային տնտեսություն: Նախարարը 
նաև տեղեկացրել է, որ ձկնաբուծարաններից մեկում իրականաց­
վելու է նաև պիլոտային ծրագիր` ջրի խնայողատար համակար­
գերի ներդրման ուղղությամբ, որը հետագայում հիմք կհանդիսա­
նա նմանատիպ այլ ծրագրերի մշակման և իրագործման համար: 
Միաժամանակ Իգնատի Առաքելյանը վստահություն է հայտնել, 
որ նման ծրագրերը մեծապես կնպաստեն հանրապետությունում 
ջրային ռեսուրսների տնտեսմանը և ձկնաբուծության ոլորտի 
զարգացմանը:  

Այնուհետև ՀՀ-ում ՄԱԿ-ի պարենի և գյուղատնտեսության 
կազմակերպության (FAO) ներկայացուցիչ Ռայմունդ Յելեն հա­
մառոտ ներկայացրել է ՊԳԿ կողմից հրապարակված «Պարենա­
յին անվտանգության վիճակը տարածաշրջանում՝ Եվրոպայում և 
Կենտրոնական Ասիայում» զեկույցը: «Պարենային անվտանգութ­
յան վիճակը տարածաշրջանում՝ Եվրոպայում և Կենտրոնական 
Ասիայում» զեկույցը, վերլուծելով տարածաշրջանի   երկրների 
տվյալները, տարբեր հարցերի, մասնավորապես՝ սննդի էներ­
գետիկ արժեքի, թերսնուցման մի շարք ցուցանիշների և սննդա­
կարգի բաղադրության վերաբերյալ, ներկայացնում է երկրների 
ներկայիս իրավիճակը և առաջարկում բարելավման մի շարք ու­
ղիներ։ Տարբեր քաղաքականությունների մշակման և կիրառման 
արդյունքում Հայաստանում նկատելի է թերսնուցման կտրուկ 
նվազում: 1990-ական թվականներին այն կազմում էր 27 %, իսկ 
2016-ին՝ 8 %», – նշել է Ռայմունդ Յելեն:

Նա նաև հավելել է, որ ՄԱԿ-ի Պարենի և գյուղատնտեսութ­
յան կազմակերպությունը ՀՀ գյուղատնտեսության նախարա­
րության հետ իրականացնում է մի շարք ծրագրեր, որոնց նպա­
տակն է հնարավորինս նպաստել պարենային ապահովությանը 
և սննդակարգի հարստացմանը՝ խթանելով տեղական գյուղատն­
տեսական մթերքի արտադրությունը։

Իր հերթին նախարարը հավելել է, որ ՀՀ գյուղատնտեսութ­
յան նախարարությունը   մեծապես կարևորում է սննդամթերքի 
անվտանգության և որակի բարելավման, հավասարակշռված և 
վիտամիններով հարուստ սննդի արտադրությունը գյուղատնտե­
սության ոլորտում: «Մենք   այս ոլորտում այսօր շատ խնդիրներ 
ունենք, և Սննդամթերքի անվտանգության պետական ծառա­
յության հետ համատեղ, քայլ առ քայլ խստացնելու ենք պահանջ­
ները: Մեր հետագա ծրագրերն ուղղված են լինելու գյուղմթերքի 
և գյուղատնտեսական արտադրանքի որակի բարելավմանը», – 
ընդգծել է նախարար Իգնատի Առաքելյանը:

ԼԻԶԻՆԳԻ ՏՈԿՈՍԱԴՐՈՒՅՔԸ ԿԿԱԶՄԻ 2 ՏՈԿՈՍ
ՀՀ գյուղատնտեսության նախարարութ­

յունում հրավիրվել էր քննարկում վարկային 
կազմակերպությունների և գյուղտեխնիկա 
ներկրողների ներկայացուցիչների մասնակ­
ցությամբ «Հայաստանի Հանրապետությու­
նում գյուղատնտեսական տեխնիկայի   ֆի­
նանսական վարձակալության` լիզինգի պե­
տական աջակցության» ծրագրի իրականաց­
մանն  առնչվող հարցերի  շուրջ, որը վարում 
էր ՀՀ գյուղատնտեսության նախարար Իգնա­
տի Առաքելյանը:

Հանդիպմանը ներկա էին` ՀՀ գյուղատն­
տեսության նախարարի տեղակալ Ռոբերտ 
Մակարյանը, Գյուղատնտեսության զարգաց­
ման հիմն ադրամի գործադիր տնօրենի ժամա­
նակավոր պաշտոնակատար Գեղամ Գևորգ­
յանը, «Գյուղական տարածքների տնտեսական 
զարգացման ծրագրերի իրականացման գրա­
սենյակ» պետական հիմն արկի գյուղական ֆի­
նանսավորման կառույցի ներկայացուցիչներ: 
«Ինչպես գիտեք, ՀՀ կառավարությունը երեկ 
հաստատել է գյուղտեխնիկայի ձեռքբերման լի­
զինգի պետական աջակցության ծրագիրը, որի 
սուբսիդավորման համար այս տարի կուղղվի 
120 մլն դրամ գումար, սակայն եթե պահան­
ջարկը մեծ լինի, ապա կդիմենք գումարի չափն 
ավելացնելու համար: Մենք հետևողական ենք 
լինելու և պարբերաբար ուսումն ասիրելու ենք 
ծրագրի արդյունավետությունը, գյուղտեխնիկա 
ներմուծողների և ֆինանսական կառույցների 
հետ համատեղ վերլուծելու ենք թույլ կողմե­
րը` դրանք հետագայում շտկելու և վերջնական 

սպառողին ներկայացնելու նպատակով», – նշել 
է նախարարը:

Նա ընդգծել է, որ գյուղտեխնիկայի ար­
տադրման երկրի մասով որևէ սահմանափա­
կում չի նախատեսվում: «Մենք ստեղծել ենք մի 
դաշտ, որտեղ բոլորը կարող են մասնակցել և 
առաջարկ անել: Ես համոզված եմ` արտահա­
նող երկրների համար սա խթան է, և իրենք շատ 
արագ կստանան այդ ազդակը` Հայաստանում 
նման պետական ծրագրի առկայության մա­
սին,  և հենց արտադրողն է շահագրգռված լի­
նելու ավելի լավ գին առաջարկելու` իր արտադ­
րությունը զարգացնելու և նոր շուկա մտնելու 
համար: Սա իրականում նոր, ծավալուն շուկա 
է բոլոր գյուղտեխնիկա արտադրող երկրների 
համար»,- հավելել է Իգնատի Առաքելյանը:

Իր հերթին նախարարի տեղակալ Ռոբերտ 
Մակարյանը հորդորել է հանդիպման մասնա­
կիցներին առաջիկա օրերին արդեն սկսել բա­
նակցությունները պայմանագրերի կնքման ուղ­
ղությամբ, որպեսզի սեղմ ժամկետներում սկսվի 
գյուղտեխնիկայի վաճառքի գործընթացը: Նա 
նաև հավելել է, որ ծրագրի շահառուներ կարող 
են դառնալ թե’ մասնավոր հատվածի,  թե’ տե­
ղական ինքնակառավարման մարմինների կա­
ռույցներ:

Հանդիպման ընթացքում անդրադարձ է 
կատարվել ծրագրի իրագործմանը վերաբերող 
մի շարք հարցերի, այդ թվում` հնարավոր ռիս­
կերին, պայմանագրերի կնքման ընթացակար­
գին, ներկրվող տեխնիկայի հետերաշխիքային 
սպասարկմանը և այլն: 

ՎԵՐԱՄՇԱԿՈՂ ԸՆԿԵՐՈՒԹՅՈՒՆՆԵՐԸ 
ՄԱՐԵԼ ԵՆ 740.4 ՄԼՆ ԴՐԱՄ ՊԱՐՏՔ

2017 թվականի փետրվարի 8-ից մարտի 14-ն ընկած ժամանակահատվածում վերամշակող 
ընկերությունները 2015-2016 թվականներին գնված հումքի դիմաց գյուղացիական տնտեսութ­
յուններին ունեցած ֆինանսական պարտավորություններից մարել են 740.4 մլն դրամ գումար, 
այդ թվում` 5 ընկերություններ ամբողջությամբ  վճարել են պարտքերը: 

ՀՀ գյուղատնտեսության նախարարության առաջարկությամբ, գյուղացիական տնտեսություն­
ների նկատմամբ ունեցած ֆինանսական պարտավորությունների կատարման ընթացքի վերահս­
կողության նպատակով, ընկերությունները կազմել են չկատարված պարտավորությունների մար­
ման ժամանակացույց:

2017 թվականի փետրվարի 8-ի դրությամբ, 2015-2016 թվականներին գնված պտուղբանջա­
րեղենի և խաղողի դիմաց  չկատարված պարտավորություններ են ունեցել  22 վերամշակող ընկե­
րություններ` 1486.5 մլն դրամ ընդհանուր գումարի չափով:

ՀՀ ԳՅՈՒՂԱՏՆՏԵՍՈՒԹՅԱՆ 
ՆԱԽԱՐԱՐՈՒԹՅՈՒՆԸ ԶԳՈՒՇԱՑՆՈՒՄ Է

Գյուղատնտեսական նախապատրաս­
տական աշխատանքներին զուգահեռ, 
հանրապետության անտառային և հարա­
կից տարածքներում մեծացել է հրդեհնե­
րի առաջացման և տարածման վտանգը, 
ինչի  մասին են վկայում նաև անտառային 
հրդեհների դեպքերը: Համայնքի սեփակա­
նություն հանդիսացող ցանքատարածք­
ները, բուսական մնացորդներից մաքրելու 
նպատակով,   բնակչության կողմից կա­
տարվում են հրկիզումն եր, որոնք հաճախ 
տարածվում են անտառային տարածքներ` 
մեծ վնաս պատճառելով բնությանը և շրջա­
կա միջավայրին: 

ՀՀ գյուղատնտեսության նախարարությու­
նը հիշեցնում է, որ «Մթնոլորտային օդի պահ­
պանության մասին»   օրենքի համաձայն` ար­
գելվում է այրել խոզանները, բուսական մնա­
ցորդներով ու չորացած բուսականությամբ տա­
րածքները, արոտավայրերի ու խոտհարքների 
բուսականությունը   գյուղատնտեսական, ան­
տառամերձ, անտառային ու բնության հատուկ 
պահպանվող տարածքներում: Հրդեհավտանգ 

ժամանակաշրջանում, գյուղատնտեսական 
նշանակության հողերում հրդեհների կանխար­
գելման նպատակով, արգելվում է`

1/կրակ վառել
2/վառվող լուցկի կամ ծխախոտի մնա­

ցորդ գցել
3/վուղերով, բենզինով  և դյուրավառ այլ 

հեղուկներով ներծծված լաթեր թողնել:
Հրդեհավտանգ ժամանակաշրջանում գյու­

ղատնտեսական աշխատանքներ իրականաց­
նելիս հրդեհաշիջման նպատակով, պատրաստ 
վիճակում պետք է ունենալ հակահրդեհային 
սարքավորումն եր ու սկզբնական հրդեհաշիջ­
ման միջոցներ (կրակմարիչներ, ջրով լի տարա­
ներ, բահեր և այլն):

Գյուղատնտեսական հողերում ծագած 
հրդեհների դեպքում, որոնք կարող են ներթա­
փանցել անտառային տարածք, հողօգտագոր­
ծողները պետք է անմիջապես ահազանգեն 
ՀՀ ԱԻՆ տեղական ստորաբաժանումն երին, 
ինչպես նաև սեփական ուժերով միջոցներ ձեռ­
նարկեն հրդեհի մարման համար` մինչև համա­
պատասխան օգնության ժամանելը:

Էջի նյութերը`  Նելլի Սահակյանի

«Արթին» չրերի արտադրություն 
գյուղատնտեսական սպառողական 
կոոպերատիվը  ձևավորվել է 2009 
թ.-ին՝ «Վորլդ Վիժն Հայաստան» մի­
ջազգային կազմակերպության աջակ­
ցությամբ: ՀՀ Արագածոտնի մարզի 
Արտենի համայնքի գյուղատնտեսա­
կան հողատարածքների զգալի մասը 
բաժին է ընկնում այգիներին, որոնցից 
ստացված բերքն իրացման խնդիր ու­
ներ: Չրերի արտադրության կոոպե­
րատիվի կազմակերպմամբ լուծվեց 
իրացման խնդիրը: 

«Այգետարածքների զգալի մա­
սում աճեցվում է ծիրանի Սաթենի կոչ­
վող սորտը, որն արտահանման համար 
նպատակահարմար չէ: Սակայն դրա­
նից որակյալ, համային հատկանիշնե­
րով աչքի ընկնող չիր է ստացվում, որը 
կարելի է արտահանել, այսպես ստեղծ­
վեց համատեղ չրարտադրության կազ­
մակերպման և կոոպերատիվի ստեղծ­
ման գաղափարը»,- պատմում է կոոպե­
րատիվի անդամ Աղասի Ղազարյանը: 
Գյուղում առկա են ավելի քան 400 հա 
ծիրանի այգիներ, որոնցից ստացվում է 
քաղցրահամ բերք: «Վորլդ Վիժն Հայաս­
տան» կազմակերպությունն աջակցել է 
շենքի կառուցման աշխատանքներին 
(գյուղապետարանի ներդրումը կազմել 
է 30 տոկոս), տրամադրել է չորացման 
սարքավորումն եր, սառնարաններ, որ­

տեղ միրգը պահպանվում է՝ մինչև մշա­
կությունը: Չորացումն իրականացվում է 
ավանդական, քամհարման եղանակով, 
որի արդյունքում ստացվում է օրգանա­
կան չիր, ինչի պահանջարկը շատ մեծ 

է արտերկրում: Աղասի Ղազարյանի 
տեղեկացմամբ, կոոպերատիվն այսօր 
նոր շուկաների հայտնաբերման խնդիր­
ներ ունի: «Բարձրորակ արտադրանքն 
առայժմ սպառվում է ներքին շուկայում, 
սակայն արտահանման գործընթա­
ցի կազմակերպման դեպքում կոոպե­
րատիվի անդամն երը պատրաստ են 
ընդլայնել այգետարածքները և ավե­
լացնել տեսականին»,- հավելում է պրն 
Ղազարյանը: Գյուղում բարձր բերք են 

ապահովում նաև խնձորենիները, դեղ­
ձենիները և սալորենիները: Սև սալորի 
չիրը, օրինակ, պահանջարկ է վայելում 
արտերկրում, սակայն դեռևս չունեն 
մշտական կայուն շուկա: 

Չրերն արտադ­
րում են սանիտարա­
հիգիենիկ պայման­
ներում, չորացվող 
միրգը չի շփվում ար­
տաքին միջավայրի 
հետ և չի ենթարկ­
վում այլ ազդեցութ­
յունների, քանի որ 
չորացման նպատա­
կով միրգը տեղադր­
վում է ապակիների 
տակ և չորացվում 
փակ պայմաննե­
րում: «Արտադրան­
քի իրացման խնդրի 

կարգավորման դեպքում կոոպերատի­
վին անդամակցողների թիվը կտրուկ 
կավելանա»,- նշում է Աղասին, ապա 
հավելում, որ կոոպերատիվի ստեղծումը 
հույժ կարևոր է՝ խնդիրների համատեղ 
բարձրացման, դրանց լուծման առումով: 
Կոոպերատիվի անդամն երով միասին 
տնօրինում են 150 հա հողատարածք, 
որի մի մասն էլ բաժին է ընկնում բան­
ջարանոցային մշակաբույսերին: «Ար­
թին» կոոպերատիվի արտադրանքը 

ներկայացվել է ցուցահանդեսներում, 
համտեսների ընթացքում արժանացել 
է հավանության: Նոր շուկաներ ձեռք 
բերելու համար նմուշներ են ուղարկվել 
ԱՄՆ, Եվրոպա, ՌԴ և այլն, Աղասի Ղա­
զարյանի տեղեկացմամբ, կոոպերատի­
վը պատրաստ է արտահանել նաև թարմ 
և սառեցված մրգատեսակներ: Պատ­
րաստ են կազմակերպել նաև օրգանիկ 
հատապտուղների արտադրություն: 

Ի դեպ, արտադրվող չրերը նույնպես 
օրգանիկ են, քանի որ տարածաշրջանը 
զերծ է բույսերի վնասատուների և հի­
վանդությունների տարածումից, թունան­
յութեր, ինչպես նաև պարարտանյութեր 
չեն օգտագործվում: Օրգանիկ գյուղմթեր­
քը միայն սերտիֆիկացման կարիք ունի, 
որի ձեռքբերումից  հետո կկազմակեր­
պեն նաև արտահանման գործընթացը: 
Զգալի է նաև էլեկտրական նոր չորանոց­
ների պահանջարկը, քանի որ նախատե­
սել են ընդլայնել արտադրությունը: Կոո­
պերատիվի առաջիկա ծրագրերից մեկը 
այգետարածքներում հակակարկտային 
ցանցերի տեղադրումն է: Աջակցության 
դեպքում նախատեսել են հիմն ել նաև 
մրգի վերամշակման արտադրամաս: 
Ծրագրերի իրականացման նպատակով 
առկա է նաև ցածր տոկոսադրույքներով 
վարկերի տրամադրման անհրաժեշ­
տությունը, որի մի մասը կտրամադրվի 
մթերումների կազմակերպմանը և գյու­
ղացիներին, մթերված մրգի դիմաց, կան­
խիկ վճարմանը:

Օրերս Ագրոարդյունաբերական 

համակարգի աշխատողների արհես­
տակցական կազմակերպությունների 
ճյուղային հանրապետական միության 
(Ագրոարհմիություն) և Ջերմատնա­
յին ասոցիացիայի միջև ստորագրվել 
է համագործակցության  հուշագիր, 
որով նախատեսվում է համակարգել 
ջերմոցային տնտեսություններում առ­
կա խնդիրները, համատեղ  մշակելով 
դրանց լուծման եղանակները: 

Օրերս կայացավ երկու կազմա­
կերպությունների անդրանիկ համա­
տեղ նիստը: «Նախ և առաջ պետք է 
համատեղ վերհանվեն առկա խնդիր­
ները, որոնք խոչնդոտում են ջերմո­
ցային տնտեսությունների բնականոն 
աշխատանքներին: Խնդիրները կարող 
են վերաբերել հողի մշակությանը, ար­
տադրանքի իրացմանը և այլն: Պետք 
է հստակեցնել, թե այս կամ այն խնդի­
րը ո՞ր կազմակերպությունը պետք է 
բարձրացնի և որտեղ, որպեսզի լուծում 
գտնի»,- ասում  է Արհմիության նախա­
գահ Հասմիկ Ջհանգիրյանը: Նա նշեց, 
որ ջերմատնային տնտեսությունները 
միշտ էլ ունեցել են բազմաթիվ խնդիր­
ներ, որոնք ներկայացվել են համա­

պատասխան գերատեսչությունների: 
Նշենք նաև, որ ոլորտի խնդիրները, 
ասոցիացիայի հետ համատեղ, վերջերս 
ներկայացվել են ՀՀ գյուղատնտեսութ­
յան նախարար Իգնատի Առաքելյանին՝ 
աշխատանքային հանդիպման ընթաց­
քում: 

«Հաճելի է, երբ կառավարության 
ներկայացուցիչը պատրաստակամ վե­
րաբերմունք է ցուցաբերում՝ ծագած 
խնդիրներին լուծումն եր տալու հա­
մար»,-  հավելում է տիկին Ջհանգիրյա­
նը: 

Անդրանիկ նիստը կայացավ ջեր­
մատնային ասոցիացիայի անդամ 

Էդուարդ Մուսոյանի ջերմո­
ցային տնտեսությունում (ք. 
Երևան, Թբիլիսյան խճու­
ղի), որտեղ ներդրված են 
նորագույն տեխնոլոգիա­
ներ: Նիստին մասնակցում 
էին ասոցիացիայի գրեթե 
բոլոր անդամն երը, ովքեր 
ներկայացրեցին իրենց 
մտահոգող համապար­
փակ խնդիրները: Դրանք 
հիմն ականում վերաբերում 
էին նոր տեխնոլոգիաների 
ներդրմանը, ցածր տոկո­

սադրույքով և երկարաժամկետ վարկե­
րի տրամադրմանը, պետության կողմից 
սուբսիդիաների հատկացման անհրա­
ժեշտությանը, բերքի իրացմանը, գազի 
կայուն մատակարարմանը և այլն:  

«Պետք է  անել հնարավորը, որ­
պեսզի տեղական արտադրողն իրաց­
ման խնդիր չունենա: Իրացման գոր­
ծընթացին հիմն ականում խոչընդոտում 
են ներկրվող գյուղմթերքները՝ լոլիկ, 
վարունգ, տաքդեղ և այլն, որոնք բնա­
կանաբար, ավելի էժան են վաճառվում 
շուկայում և ցածր գնողունակություն ու­
նեցող սպառողները, անկախ որակից` 

գնում են էժան գյուղմթերքները: Մինչ­
դեռ տեղական արտադրողը չի կարող 
վաճառել էժան, քանի որ ի վերջո առ­
կա են այնպիսի ծախսեր, որոնք պար­
տավոր են կատարել»,-  եզրահանգում 
է Հասմիկ Ջհանգիրյանը: Նրա կար­
ծիքով, ջերմոցային տնտեսություննե­
րում աշխատողները պետք է ստանան 
բավարար չափով աշխատավարձ, որ­
պեսզի կարողանան հոգալ ընտանիքի 
հոգսերը: Այս առումով ևս կարևորվեց 
Ագրոարհմիության և Ջերմատնային 
ասոցիացիայի միջև համագործակցութ­
յունը: 

«Հախուռն հարցերի լուծումը միշտ 
չէ, որ հանգում է արդյունավետության: 
Դրա համար պետք է առանձնացնել 
առաջնայինը և կարևորը, և հետամուտ 
լինել դրանց օրենսդրության սահմանում 
իրականացմանը»,- հավելում է տիկին 
Ջհանգիրյանը: «Ջերմոցային տնտե­
սություններ վարող ֆերմերներն այսօր 
օրենքով պաշտպանվածության կարիք 
ունեն»,- նշեց Ջերմատնային ասոցիա­
ցիայի տնօրեն Պողոս Գևորգյանը:

Ի դեպ, Ագրոարհմիությունը առա­
ջիկայում հանդես կգա «Գյուղատնտե­
սության մասին օրենքի» վերաբերյալ իր 
առաջարկների ծանրակշիռ փաթեթով: 

ՆՊԱՏԱԿԸ՝ ՄԱՍՆԱԳԻՏԱԿԱՆ ԳԻՏԵԼԻՔՆԵՐԻ ԲԱՐՁՐԱՑՈՒՄՆ ԷՐ
Մարտի 15-17-ը ՀՀ Կոտայքի մար­

զում կազմակերպվել էր ուսուցում՝ 
բուսաբուծության, անասնաբուծութ­
յան, ագրոբիզնեսի կազմակերպման, 
տնտեսագիտության, պտղաբուծութ­
յան վերաբերյալ: Նպատակը՝ մարզի 
մասնագետների գիտելիքների բարձ­
րացմանը նպաստելն էր:

Սեմինարի կազմակերպման նախա­
ձեռնությունը Կոտայքի մարզպետարանի 
աշխատակազմի գյուղատնտեսության 
և բնապահպանության վարչությանն էր: 
Խորհրդատվական և ուսուցողական դա­
սընթացների անցկացման համար մարզ 
էին հրավիրվել ՀԱԱՀ Ագրոբիզնեսի 
կազմակերպման ամբիոնի վարիչ, դո­

ցենտ, գյուղատնտեսական գիտություն­
ների թեկնածու՝ Հայկ Ղազարյանը, Բու­
սաբանության ամբիոնի դոցենտ, գ.գ.թ. 
Ռադիկ Նազարյանը, Ծննդագիտության 
ամբիոնի դոցենտ, գ.գ.թ. Վրեժ Խոցան­
յանը և Պտղաբուծության ամբիոնի դո­
ցենտ, գ.գ.թ. Արա Հովհաննիսյանը: 

Վրեժ Խոցանյանը սեմինարի մաս­
նակիցներին ներկայացրեց անասնաբու­
ծության բնագավառում առկա խնդիր­
ներն ու դրանց լուծման եղանակները: 
Նա առաջարկեց անասնաբուծության 
բնագավառում բարձրացնել արդյունա­
վետությունը, փոխել կովերի արհեստա­
կան սերմն ավորման կամ բնական ճա­
նապարհով բեղմն ավորման ժամանա­

կաշրջանը, ստեղծել կերի կայուն բազա, 
ժամանակին կանխարգելել վարակիչ 
հիվանդությունների տարածումը, այդ 
նպատակով ձեռք բերել համապատաս­
խան բուժանյութեր, այդպիսով` կանխե­
լով վտանգը: Ռադիկ Նազարյանն առա­
ջարկեց մշակել սերմն աբուծության զար­
գացման ծրագիր՝ յուրաքանչյուր մշակա­
բույսի համար, զբաղվել փակ գրունտի 
պայմաններում բանջարեղենի արտադ­
րությամբ: Միաժամանակ կարևորեց 
մարզում եգիպտացորենի մշակությունը 
կազմակերպելու գործընթացը՝ սիլիոսի 
արտադրման համար: Հայկ Ղազարյա­
նը ներկայացրեց տնտեսավարման ձևե­

րի ժամանակակից ուղիները, իսկ Արա 
Հովհաննիսյանն առաջարկեց զբաղվել 
ինտենսիվ այգիների մշակությամբ: 

«Առաջարկվեց նաև ստեղծել կոո­
պերատիվն եր՝ հողերն առավել արդյու­
նավետ օգտագործելու և դրանց մշա­
կությունն առավել շահութաբեր դարձնե­
լու համար: Կարևորվեց նորագույն տեխ­
նոլոգիաների կիրառումը գյուղատնտե­
սության յուրաքանչյուր բնագավառում, 
որը խիստ անհրաժեշտ է»,- ասաց Կո­
տայքի մարզպետարանի աշխատակազ­
մի գյուղատնտեսության և բնապահպա­
նության վարչության պետ Մհեր Եղիա­
զարյանը: Նա կարևորեց նաև մարզի 
համայնքներում այսպիսի ուսուցումն երի 
հաճախակի կազմակերպումը: 

Ստեղծել գինեգործական կրթության համար նյութատեխնիկական բազա, 
մեկ միասնական համակարգի մեջ միավորել համալսարանին պատկանող տար­
բեր ստորա-բաժանումն երի գիտական և նյութական ռեսուրսները՝ ապահովելով 
ՀՀ-ում մեծ պահանջարկ ունեցող «Խմորման արտադրությունների տեխնոլոգիա 
և գինեգործություն» մասնագիտությամբ բարձր որակավորում ունեցող շրջանա­
վարտների մուտքը արտադրություն և գիտաարտադրական ոլորտում նորարա­
րությունների խթանումը:

Սա նպատակ էր, որ 
որդեգրեցին Ագրարային 
համալսարանի աշխատա­
կիցները դեռևս երկու տա­
րի առաջ, երբ մեկնարկեց 
«Գինեգործական կրթութ­
յան գիտաարտադրական 
բաղադրիչի զարգացում» 
ծրագիրը: Կատարված 
նպատակաուղղված աշ­
խատանքների արդյուն­
քում, այն արդեն գրեթե 
վերջնական փուլում է: 

Օրերս Ագրարային 
համալսարանի ռեկտոր Ա. 
Թարվերդյանի և վրաստանյան Գ.Բ.Քոնսալթինգ ՍՊԸ-ի տնօրեն Գեորգի Բեթսիաշ­
վիլու միջև կնքվեց Համաշխարհային բանկի կողմից հաստատված մատակարար­
ման պայմանագիր, համաձայն որի` համալսարանի Ոսկեհատ ուսումն ափորձնական 
տնտեսությունում կառուցվող գինեգործարանում կտեղադրվեն իտալական գինեգոր­
ծական բրենդային սարքավորումն եր: 

Ըստ պայմանավորվածության սարքավորումն երի մատակարումը կիրականաց­
վի մինչև հուլիս: Գինու գործարանի ստեղծմամբ, հնարավորություն կտրվի ապագա 
գինեգործներին ոչ միայն լիարժեք մասնագիտական գործնական գիտելիքներ ձեռք 
բերել, այլ նաև կատարել հետազոտություններ, ինչու ոչ, հեղինակ դառնալ նորա­
րարությունների, գյուտերի: Այս կարծիքին է նաև Քոնսալթինգ ՍՊԸ-ի տնօրենը, ով 
համալսարան այցի ժամանակ նշեց, թե որքան նպաստավոր կարող է լինել ծրագրի 
իրականացումը. «Գինու գործարանի ստեղծումը հրաշալի հնարավորություն կարող է 
լինել ինչպես հայ, այնպես էլ տարածաշրջանի մյուս գինեգործների համար՝ ունենալու 
կայուն ձեռքբերումն եր գինեգործության ոլորտում»: 

Ծրագրի իրականացումն ի սկզբանե հղի էր հաջողություններ ունենալու հնա­
րավորությամբ, քանի որ ՀԱԱՀ-ը` միավորելով խաղողապտղագինեգործության և Հ. 
Պետրոսյանի անվան հողագիտության, ագրոքիմիայի և մելիորացիայի երկու գիտա­
կան կենտրոնների, Բալահովիտի և Ոսկեհատի ուսումն ափորձնական տնտեսութ­
յունների գիտաշխատողների ներուժը և հումքային բազան, ծրագրի շրջանակներում 
հնարավորություն կունենա պատրաստել մրցունակ կադրեր, իրականացնել նորա­
մուծական գիտական ծրագրեր, կրթական ծառայություններ մատուցել ոլորտի փոքր 
և միջին ձեռնարկությունների և այլ հաստատությունների համար: 

2017թ. ավարտին, ինչպես նախատեսված է, Ագրարային համալսարանում 
կտոնվի նոր կառույցի բացումը:

www.anau.am

ՈՒՍԱՆՈՂՆԵՐԸ ԳՆԱՀԱՏՈՒՄ ԵՆ 
ԿՈՈՊԵՐԱՏԻՎՆԵՐԻ ԳՈՐԾՈՒՆԵՈՒԹՅՈՒՆԸ
Խմբային աշխատանքը ՀԱԱՀ 

Ագրոբիզնեսի ուսուցման կենտրոնում 
կարևորվող դասավանդման մեթոդ­
ներից մեկն է: «Գյուղատնտեսական 
կոոպերատիվն եր» առարկայի շրջա­
նակում հանձնարարվող խմբային աշ­
խատանքը լրացուցիչ իմաստ ու «հա­
մուհոտ» է ձեռք բերում այն առումով, 
որ մեզանից պահանջվում է ուղղակիո­
րեն աշխատել Հայաստանի տարբեր 
մարզերում գործող կոոպերատիվն երի 
հետ: Իսկ հաշվի առնելով այն հանգա­
մանքը, որ առարկան դասավանդում է 
գյուղատնտեսական կոոպերատիվն ե­
րի գծով երկրում հայտնի փորձագետ, 
ԱՀԿՄԿ (ICARE) հիմն ադրամի տնօրեն 

Վարդան Ուռուտյանը` մեր խնդիրն 
ավելի բարդ ու ավելի հետաքրքիր է 
դառնում:

Հինգ հոգուց բաղկացած մեր խում­
բը «պատասխանատու» էր Արարատի 
մարզի Արալեզ համայնքում գործող 
համանուն կոոպերատիվի համար: 
Սպառողական այս կոոպերատիվը 
հիմն ադրվել է 2004 թ.-ին, այսօր ունի 
57 անդամ, 100 հեկտար վարելահող, 
որը կազմում է համայնքի վարելահո­
ղերի ընդհանուր պաշարի մեկ հինգե­
րորդ մասը: «Արալեզի» անդամն երը 
գլխավորապես զբաղվում են պտղի և 
խաղողի արտադրությամբ: Կոոպերա­
տիվի անդամն երը հիշում են այն ժա­
մանակները, երբ իրենք պատկերացում 
անգամ չունեին, թե ինչ բան է կոոպե­
րատիվը և որն է դրա օգուտը: 

«Ժամանակի ընթացքում մենք գի­
տակցեցինք, որ կոոպերատիվը մեր 
արտադրական ծավալներն ընդլայնելու 
և եկամուտներն ավելացնելու շատ իրա­
կան հնարավորություն է»,- ասում են 
ֆերմերները:

Կոոպերատիվն երի մասին գիտե­
լիքներ յուրացնելու իմ ոչ մեծ փորձն 
ինձ համոզել է առնվազն երկու հար­
ցում. 

ա) Հայաստանում գյուղատնտեսա­
կան արտադրությունը կազմակերպելու, 
գյուղատնտեսության ընդհանուր զար­
գացման, այս ոլորտն առևտրայնացնե­
լու առումով կոոպերատիվ կառուցվածքը 
շատ քիչ այլընտրանք ունի, եթե առհա­
սարակ ունի.

 բ) գործունեության մեկնարկային 
փուլում կոոպերատիվն երին անհրա­
ժեշտ է ցուցաբերել լրացուցիչ ֆինանսա­
կան աջակցություն՝ ի լրացում պետութ­
յան կողմից տրամադրվող սուբսիդիա­
ների, որոնք խիստ կարևոր են, բայց ոչ 
բավարար: «Արալեզ» կոոպերատիվին, 
այս առումով, կարելի է ասել «երես չեն 
տվել», ուստի կոոպերատիվի անդամն ե­
րը  խիստ կարևորում են Ագրոբիզնեսի 
և գյուղի զարգացման կենտրոն (ՔԱՐԴ) 

հիմն ադրամի կողմից տրամադրվող 
աջակցությունը, որի շնորհիվ կազմա­
կերպությունը շարունակում է «ողջ և 
առողջ» մնալ: Ներկայումս ՔԱՐԴ-ը կոո­
պերատիվի անդամն երին առաջարկում 
է մատչելի փոքր վարկեր՝ 300.000-ից 
մինչև 1 մլն դրամի սահմաններում, ինչ­
պես նաև՝ նպատակային տեխնիկա­
կան-մասնագիտական աջակցություն, 
որը թույլ է տալիս ֆերմերներին ավելի 
վստահ լինել արտադրության ու վաճառ­
քի կազմակերպման հարցերում: 	

«Արալեզի» գործունեության մեջ 
կա ևս մի կարևոր հանգամանք: Նախ, 
անկախ այն նրանից, թե կոոպերատի­
վի որ անդամն ինչ ներդրում է ունեցել 
կոոպերատիվին անդամագրվելու պա­
հին, գործում է «մեկ անդամ՝ մեկ ձայն» 
սկզբունքը: Այսպիսով` կոոպերատիվի 
անդամն երը և նրանց ընտանիքները 
քաջատեղյակ են և փորձառու՝ որոշում­
ների ընդունման ժողովրդավարական 
ընթացակարգի հարցում: Սա կոոպե­
րատիվն երի համընդհանուր կարևոր 
սկզբունքներից մեկն է:

Հավանության է արժանի կոոպերա­
տիվի կողմից անդամն երին և ոչ անդամ­
ներին մատուցվող ծառայությունների և 
խորհրդատվության գնացուցակը: Հա­
ճելի էր տեսնել կոոպերատիվն երի այս 
սկզբունքը գործողության մեջ. տեսա­
նելի տեղում փակցված գնացուցակում 
ներառված ներդրանքների և ծառայութ­
յունների գների տարբերությունն ան­
դամն երի և ոչ անդամն երի համար ցույց 
է տալիս կոոպերատիվի անդամ լինելու 
ակնհայտ առավելությունը:

Հիմն ական խնդիրը, մեր խմբի 
կարծիքով, վստահության և համախմբ­
վածության պակասն էր կոոպերատիվի 
որոշ անդամն երի և կոոպերատիվի դի­
տորդ խորհրդի միջև: Դասընթացներից 
հիշում ենք, որ մեր դասախոս Վ. Ուռուտ­
յանը կոոպերատիվ գործունեության մեջ 
փոխադարձ վստահությունը դնում է 
առաջին տեղում: 

Անշուշտ, մարդիկ կարող են ունե­
նալ տարբեր կարծիքներ ու մտածելա­
կերպ, սակայն եթե դու կոոպերատիվ 
ես մտել, ճիշտ կլինի, որ հասկանաս, 
թե որոնք են ընդհանուր նպատակնե­
րը և լինել մեծամասնության ու խորհր­
դի համախոհը: Մյուս կողմից, կարծում 
եմ, կոոպերատիվի նախագահը կարող 
էր ավելի մեծ արդյունքի հասնել կոոպե­
րատիվի յուրաքանչյուր անդամի հետ 
անհատական աշխատանքում, եթե հնա­
րավորություն ունեցած լիներ, ինչպես 
մենք, Ագրոբիզնեսի ուսուցման կենտ­
րոնում անցնել հռետորական արվես­
տի և համոզիչ խոսքի դասերը, որոնք  
կարևոր են անդամների հետ տարվող 
աշխատանքներում

Առաջարկում ենք նաև ամրապնդել, 
ավելի ճիշտ՝ սկսել համագործակցութ­
յուն ենթամարզում գործող այլ կոոպերա­
տիվն երի հետ: Մանավանդ խաղողի վա­
ճառքի գործում համախմբելով ջանքերը՝ 
գինեգործների հետ սակարկություննե­
րի ժամանակ կոոպերատիվն երն ավելի 
մրցունակ գին կարող են թելադրել:

Մեր հիմն ական առաջարկութ­
յուններց մեկն էլ պահուստային ֆոն­
դի ստեղծումն է, որը թույլ կտա մեղմել 
ներդրանքների կամ սարքավորումն ե­
րի գնման կամ վարձակալման ժամա­
նակ առաջացող անխուսափելի լարվա­
ծությունը: 

Նարեկ Խաչատրյան
ՀԱԱՀ Ագրոբիզնեսի ուսուցման 

կենտրոնի 
բակալավրիատի ավագ կուրս

ՀԱՅԿԱԿԱՆ ՍԵՐՄԵՐԸ ԵՎ ՍԱԾԻԼՆԵՐԸ` ՄԻՋԱԶԳԱՅԻՆ 
ՉԱՓԱՆԻՇՆԵՐԻՆ ՀԱՄԱՊԱՏԱՍԽԱՆ

Բանջարաբոստանային և տեխնիկական մշակաբույսերի գիտական կենտ­
րոնում սկսվել են տարբեր  մշակաբույսերի՝ լոլիկի, վարունգի, սմբուկի, քաղցր 
և կծու պղպեղի, լոբու, բրոկոլիի և այլ տեղական սորտերի  սերմերի ցանքի աշ­

խատանքները:
 Անցնող տարվա ընթացքում, 

գիտական կենտրոնը համալրել է իր 
տեխնիկական միջոցները նոր, ժամա­
նակակից, բարձրակարգ սարքավո­
րումն երով, որոնց շնորհիվ գիտական 
կենտրոնում արտադրվող սերմերն 
անցնում են ավտոմատացված մշակ­
ման փուլեր, ինչի շնորհիվ բարձրա­
նում է սերմերի որակական հատկա­
նիշները: Նորագույն սարքավորում­
ների շնորհիվ սերմերն անցնում են 

լվացման, չորացման, փայլեցման, ախտահանման և փաթեթավորման փուլեր, արդ­
յունքում  փաթեթներում բացառվում է անորակ սերմերի առկայությունը: Գիտական 
կենտրոնը համալրվել է նաև սածիլների աճեցման համար հատուկ տեխնիկական 
միջոցներով: Բարձրակարգ մշակում անցած սերմերը ցանվում են հատուկ նախա­
տեսված խոռոչիկներում, որից հետո տեղադրվում են սերմերի աճեցման համար 
նախատեսված հատուկ ջերմային խցիկում, որտեղ ապահովվում է սերմերի աճին 
համապատասխան   օդի ջերմաստիճանը, օդի հարաբերական խոնավությունը և 
լուսավորությունը: Սերմերը ծլելուց հետո տեղափոխվոմ են հատուկ սենյակ, որը 
ապահովված է սածիլի աճի  տվյալ փուլին համապատասխան  ջերմաստիճանով և 
լուսավորությամբ: Այս փուլերն անցնելուց հետո սածիլը տեղափոխվում է հատուկ 
հողախառնուրդով պատրաստված տարաների մեջ, որի արդյունքում ստացվում են 
բարձրորակ թաղարային սածիլներ: Այդ սածիլները կարելի է մշակել ինչպես բաց 
դաշտի, այնպես էլ ծածկած գրունտի մշակության համար: 

Ներկա պահին գիտական կենտրոնում կատարվում են վերոնշյալ աշխատանք­
ները. նախապատրաստվում են   առաջարկել   մեծաքանակ բարձրորակ սածիլներ:

ԲԲՏՄ Գ/Կ

«ԱՊԱԳԱՆ ՄԵՐՆ Է»
Արմինե Մուրադյանը բնակվում 

է Լոռու մարզի Գարգառ գյուղում, որն 
ունի շուրջ 1000 բնակիչ: Արմինեն ապ­
րում է ամուսնու, երկու որդիների, հար­
սի և թոռնիկի հետ: Կրտսեր որդին 
ներկայումս ծառայում է հայկական բա­
նակում: 

«Մեր համայնքում մարդիկ հիմ­
նականում զբաղվում են անասնապա­
հությամբ և   բերքամշակմամբ: Գյուղի 
բնակիչների մի մասն աշխատում է գյու­
ղապետարանում, դպրոցում և հարևան 
գյուղի զորամասում»,- ասում է Արմի­
նեն: Համայնքում խոտհունձն ու հակեր 
պատրաստելը սովորաբար համարվում 
է տղամարդկանց աշխատանք, իսկ 
անասնապահությամբ և այգեգործութ­
յամբ հավասար կերպով զբաղվում են թե՛ 
կանայք, թե՛ տղամարդիկ, հաճախ՝  նաև 
երիտասարդները: Չնայած  համայնքում 
առկա նման գենդերային ընկալումն ե­
րին՝ Արմինեն, գյուղից մի քանի կին ֆեր­
մերների հետ միասին, ձևավորել է բարձ­
րարժեք բանջարեղենի արտադրության 
կոոպերատիվ, որը կոչում են «Ապագան 
մերն է»: Կանայք  փորձում են աճեցնել 
այնպիսի մշակաբույսեր, որոնք տարած­
ված չեն տեղական շուկայում:

Ամեն ինչ սկսվեց հինգ տարի 
առաջ, երբ Արմինեի նախաձեռնութ­
յամբ և առաջնորդությամբ, գյուղի մի 
քանի կանայք որոշեցին աճեցնել ոչ 
ավանդական բանջարեղեն՝ ծնեբեկ, 
ռուկոլա, բրոկկոլի, որոնք բարձր գին և 
մեծ պահանջարկ ունեն տեղական շու­
կայում: Սկիզբն այնքան էլ հեշտ չէր, 
բայց հետագա փորձը ցույց տվեց, որ 
ջանքերն ապարդյուն չէին եղել: Կանայք 
ինքնազբաղվածության հնարավորութ­
յուն և եկամտի լրացուցիչ փոքր աղբյուր 
ստեղծեցին իրենց համար, աստիճա­
նաբար գրավեցին տարբեր ՀԿ-ների և 
իրենց փորձով հետաքրքրվող այլ ֆեր­
մերների ուշադրությունը:

Արմինեն նշում է, որ իրենց համար 
ամենամեծ մարտահրավերներից մեկը 
ջերմոց ձեռք բերելն է, որտեղ մշակա­
բույսերի սածիլները նախապես աճեց­
նելու հնարավորություն կունենային, 
որից հետո դրանք կտեղափոխեին բաց 
դաշտ` ընդլայնված մշակություն կազմա­
կերպելու համար:   Ջերմոցի առկայութ­
յունը խիստ կարևոր էր նրանց համար` 
հաշվի առնելով Լոռվա մարզի անձրևոտ 
և համեմատաբար ցուրտ կլիման:

2015 թվականին Արմինեի խում­
բը դիմել է Հայաստանում Եվրոպական 
հարևանության գյուղատնտեսության և 
գյուղի զարգացման ծրագրի (ENPARD) 

«Արտադրող խմբերի և արժեշղթաների 
զարգացում» բաղադրիչի բաց մրցույթին 
և դժվարին մրցութային փուլն անցնելուց 
հետո, ի վերջո, ներգրավվել են ծրագ­
րում՝ որպես շահառուներ: Ծրագիրը, 
որն իրականացվում է ՄԱԶԾ (UNDP) և 
ՄԱԱԶԿ (UNIDO) Հայաստանյան գրա­

սենյակների կողմից և ֆինանսավորվում 
է Եվրոպական Միության և Ավստրիա­
կան զարգացման գործակալության կող­
մից, ներկայումս երկրում իրականացվող 
լայնածավալ գյուղատնտեսական  ծրագ­
րերից մեկն է: Արմինեն և իր գործընկեր 
ֆերմերները կոոպերատիվի հիմն ադր­
ման, գործարար հմտությունների զար­
գացման վերաբերյալ դասընթացներ են 
անցել և մասնագետների աջակցությամբ 
մշակել  իրենց բիզնես ծրագիրը:  «Նման 
ծրագրերն ընդլայնում են կանանց դե­
րը ընտանիքում և հասարակությունում` 
նրանց դարձնելով ավելի ուժեղ և ինք­
նավստահ»,- նշում է Արմինեն: Ծրագրի 
աջակցությամբ 2016 թ. հունիսին կին 
ֆերմերներն արդեն իսկ բրոկկոլիի սեր­
մեր էին ցանում   իրենց սեփական թու­
նելային ջերմոցում, որն ապահովված էր 
նաև կաթիլային ոռոգման համակար­
գով: Հարյուրավոր պլաստիկ տարանե­
րում աճող սածիլները հետագայում տե­
ղափոխվեցին և վերատնկվեցին  մոտա­
կա դաշտում, որպեսզի բույսերն աճեն 
և   բերք տան: Ամառվա վերջին Արմի­
նեն արդեն ուրախությամբ իր աճեցրած 
բերքն էր հավաքում. նա համբերատար 
է և չի արագացնում իրադարձություն­
ների ընթացքը. «Երբ մենք շուկա ունե­
նանք, պետք է կարողանանք գնորդների 
համար ապահովել բրոկկոլիի բավարար 
քանակն ու համապատասխան պա­
հանջները»: Թերևս Արմինեի ընտանի­
քի երիտասարդ ներկայացուցիչները 
չեն զբաղվում գյուղատնտեսությամբ, 
սակայն ամուսինը մեծ աջակցություն է 
ցուցաբերում բերքահավաքի և բերքի 
վաճառքի հարցում:

Դանդաղ, բայց հաստատուն քայլե­
րով, Արմինեն և իր թիմը պատրաստվում 
են զուգահեռաբար մշակել այլ արտադ­
րանքներ իրենց բիզնեսի համար, օրի­
նակ՝ բրոկկոլիից արտադրել մանկական 
կեր կամ աճեցնել այլ մշակաբույսեր:

Այս նախաձեռնող, իրենց ուժերի 
վրա վստահ և աշխատասեր կանայք 
ունեն հաջողության հասնելու համար 
բոլոր նախադրյալները, քանի որ համ­
բերատարությամբ և նվիրվածությամբ 
հետևել են, որպեսզի իրենց աշխատան­
քի «սածիլներն» աճեն:

www.womennet.am

 
Հանրապետությունում բուսասանիտարական վիճակի ճշտման, բույսերին 

առավել վնաս պատճառող վնասատուների և հիվանդությունների զարգացումն 
ու տարածման արեալները ճշտելու նպատակով, «Անասնաբուժասանիտարիա­
յի և բուսասանիտարիայի ծառայությունների կենտրոն» ՊՈԱԿ-ի կողմից յուրա­
քանչյուր տարի ՀՀ մարզերում 251400 հա-ի վրա իրականացվում են մշտադի­
տարկման աշխատանքներ: 

Մշտադիտարկման հիմն ական օբյեկտներն են` մկնանման կրծողները, մորեխ­
ները, բազմամյա տնկարկների հիմն ական վնասատուներն ու հիվանդությունները 
(լվիճներ, տզեր, վահանակիրներ, պտղակերներ, տերևակերներ, քոս, ծակոտկեն 

բծավորություն, գանգրոտություն, մո­
նիլիոզ, միլդիու, օիդիու, ողկուզակեր, 
ոստայնատիզ), բանջարաբոստանա­
յին մշակաբույսերին վնաս պատճառող 
օրգանիզմն երը (լվիճներ, տզեր, կեղծ ու 
իսկական ալրացող, թառամումն եր) և հա­
ցահատիկային մշակաբույսերի ժանգե­
րը, քարամրիկը, փոշեմրիկը, գաճաճային 
մրիկը: «Սակայն, հաշվի առնելով վնա­
սակարության աստիճանը, կատարվելիք 
մշտադիտարկման ողջ ծավալի մեծ մասը 
բաժին է հասնում մկնանման կրծողներին 
և մորեխներին»,- տեղեկացնում է Անաս­
նաբուժասանիտարիայի և բուսասանի­
տարիայի ծառայությունների կենտրոնի 
բուսասանիտարիայի բաժնի պետ Գևորգ 
Հարությունյանը:

Մշտադիտարկման ժամկետներն 
ընտրվում են՝ հաշվի առնելով յուրաքանչ­
յուր վնասակար օրգանիզմի կենսակեր­
պը, բազմացման առանձնահատկութ­
յունները և մշտադիտարկման անցկաց­
ման վայրի աշխարհագրական դիրքն ու 
բնակլիմայական պայմանները:

Մասնավորապես, մկնանման կրծողների մշտադիտարկումը տարվա ընթաց­
քում, իրականացվում է 2 անգամ, ցածրադիր գոտում՝ փետրվար և հոկտեմբեր, իսկ 
բարձրադիր գոտում՝ մարտ և սեպտեմբեր-հոկտեմ­
բեր ամիսներին: Իսկ ապրիլ և նոյեմբեր ամսներին 
իրականացվում է կատարված պայքարի արդյունա­
վետության մշտադիտարկում:

«Կատարված մշտադիտարկման արդյունքնե­
րի հիման վրա՝ վարակվածության միջին և բարձր 
ցուցանիշ ունեցող համայնքներին, ՀՀ գյուղատն­
տեսության նախարարության կողմից անհատույց 
տրամադրվում է անհրաժեշտ քանակությամբ 
կնասպան թունանյութ՝ պայքար կազմակերպելու 
նպատակով»,- տեղեկացնում է  Գևորգ Հարութ­
յունյանը: 

Հաշվի առնելով մկնասպան թունաքիմիկատ­
ների խիստ թունունակ լինելը՝ պայքարի աշխա­
տանքներն անվտանգ և արդյունավետ կազմակեր­
պելու նպատակով, ՊՈԱԿ-ի մարզային ագրոնոմն ե­
րը համայնքներում իրականացնում են բացատրա­
կան աշխատանքներ՝ թունավորված գրավչանյութի 
պատրաստման և պայքարի կազմակերպման ուղ­
ղությամբ:

«Պայքարն արդյունավետ և անվտանգ կազմակերպելու գործում մեծ է նաև հա­
մայնքների ղեկավարների դերը: Աշխատանքները սկսելուց առաջ համայնքի ղեկա­
վարը պետք է իրազեկի բնակչությանը պայքարի միջոցառումն երի իրականացման 
վայրի և ժամկետների մասին, աջակցի գրավչանյութի պատրաստմանը և տրա­
մադրմանը հողօգտագործողներին»,- հավելում է Գ. Հարությունյանը:

Նելլի Սահակյան

ՍԿՍՎԵԼ ԵՆ ՄՇՏԱԴԻՏԱՐԿՄԱՆ 
ԱՇԽԱՏԱՆՔՆԵՐԸ

Նման կարևորագույն խնդիրներ 
իրականացնելու նպատակով, անաս­
նաբուժական ծառայությունը պետք է 
լինի պետության ձեռքերում, որը կազ­
մակերպում և ղեկավարում է անաս­
նաբուժական ծառայությունը երկրում, 
ապահովում է այդ ծառայության նյու­
թատեխնիկական բազան:

Մեր երկրում պետական անաս­
նաբուժական ծառայությունը ղեկա­
վարվում է սննդի անվտանգության ու 
անասնաբուժական ծառայության կող­
մից, որն իր գործունեությունը տեղերում 
իրականացնում է մարզային անասնա­
բուժական տեսչությունների ու տարա­
ծաշրջանային  ՊՈԱԿ – ների միջոցով: 
Առնչվելով կազմակերպչական և ֆի­
նանսական բնույթի դժվարությունների 
հետ` մեր երկրի անասնաբուժական ծա­
ռայությունը ժառանգել է խորհրդային 
տարիներից լավագույն ռազմավարութ­
յուններից մեկը, այն է` հատուկ վտան­
գավոր վարակիչ հիվանդությունների 
կանխարգելման պլանային սկզբունքը: 
Ի տարբերություն հարևան Վրաստա­
նից, որտեղ պետական մակարդակով 
չեն իրականացվում մշտական հակա­
համաճարակային միջոցառումն եր` մեր 
հանրապետությունում թեկուզ և ներ­
կայիս սուղ տնտեսական պայմաննե­
րում պետությունը  ստանձնել է մի շարք 
վտանգավոր վարակիչ հիվանդություն­
ների կանխարգելումը:

 Սննդի անվտանգության ու անաս­
նաբուժական ծառայությունը Հայաս­
տանի բոլոր տարածաշրջանների հա­
մար հաստատում է տարեկան կան­
խարգելիչ հակահամաճարակային մի­
ջոցառումն երի պլանը, այսպես կոչված, 
պետպատվեր առաջադրանքը, որը 
կազմվում է` ելնելով տարածաշրջանի 
կենդանիների գլխաքանակի տվյալնե­
րից ու համաճարակային իրավիճակից: 
Պլանային միջոցառումն երը ֆինանսա­
վորվում են պետ բյուջեից և իրականաց­
վում պետական անասնաբուժական 
ծառայության համայնքային անասնա­
բույժների կողմից: Պետական անաս­
նաբուժական ծառայությունը պլանա­
յին միջոցառումն երի համար անվճար 
հիմունքներով անհրաժեշտ կենսա­
պատրաստուկներ է տրամադրում նաև 
տարածաշրջաններում գտնվող մեծ 
անասնապահական տնտեսություններն 
ու համալիրները սպասարկող մասնա­
գետներին: 

Ներկայիս պետպատվեր առաջադ­
րանքն ընդգրկում է ախտորոշիչ հետա­

նիների մատղաշին պատվաստում են 3 
ամսական, այնուհետև կրկին` 6 ամսա­
կան հասակում, իսկ հասուն խոշոր եղ­
ջերավոր կենդանիներին` տարին 2 ան­
գամ` գարնանը և աշնանը: Այլ տեսակի 
կենդանիներին պատվաստում են տա­
րին մեկ անգամ. խոզերին` գարնանը, 
իսկ ոչխարներին ու ձիերին աշնանը:

Խշխշան պալարի նկատմամբ մեր 
հանրապետության տարածքում խոշոր 
եղջերավոր կենդանիները զգայուն են 
3 ամսականից մինչև 4 տարեկան հա­
սակը: Հիվանդությունը բնութագրվում 
է վարակված կենդանու մկաններում 
գազային գանգրենայի` խշխշացող այ­
տուցների առաջացումով, սրնթաց ըն­
թացքով և բուժման ցածր արդյունա­
վետությամբ: Նշված հասակային խմբի 

տավարին խշխշան պալարի դեմ հարկ 
է պատվաստել գարնանը` արոտավայր 
քշելուց երկու շաբաթ առաջ. այդ ըն­
թացքում առաջանում է հետպատվաս­
տային վարակամերժում:

Դաբաղը կճղակավոր կենդանինե­
րի` խոշոր և մանր եղջերավոր կենդա­
նիների ու խոզերի խիստ վարակիչ վի­
րուսային հիվանդություն է, որին բնորոշ 
են մաշկի ու լորձաթաղանթների բշտի­
կային (աֆտոզային)  ախտահարումն եր 
և կաթնատվության կտրուկ նվազումը` 
70–75 %-ով: Դաբաղի դեմ կենդանի­
ների պատվաստումն երը կազմակեր­
պում են հատկապես սահմանամերձ 
տարածքներում, ուր հարուցիչը հաճախ 
թափանցում է հարևան երկիրներից` 
նույնիսկ քամու միջոցով` պայմանավո­
րելով ոչ միայն առանձին համայնքների, 
այլև տարածաշրջանների անապահո­
վությունը: Դաբաղի վիրուսին բնորոշ 
է բազմազանություն, այդ պատճառով 
պատվաստումն երից առաջ անհրա­
ժեշտ է որոշել հարուցչի տիպը, ընտրե­
լով համապատասխան պատվաստան­
յութ: Կենդանիներին պատվաստում են` 
սկսած 4 – 6 ամսական հասակից`  տա­
րին երկու անգամ:

Ինֆեկցիոն հիվանդությունների 
բռնկման դեպքում պետական անաս­
նաբուժական ծառայությունը տեղա­
յին ինքնակառավարման մարմինների 
աջակցությամբ կազմակերպում է հար­
կադիր բնույթի առողջացնող միջոցա­
ռումն եր, որոնք ֆինանսավորվում եմ 
պետական բյուջեից:

Արթուր Մկրտչյան
ՀԱԱՀ, անասնաբուժական 
գիտությունների թեկնածու

զոտություններ` քրոնիկ ընթացքով և 
կանխարգելիչ պատվաստումն եր սուր 
ընթացքով` առավել վտանգավոր վա­
րակիչ հիվանդությունների դեմ:

Ախտորոշիչ հետազոտություննե­
րն իրականացվում են տուբերկուլյոզ և 
բրուցելյոզ հիվանդությունների նկատ­
մամբ, որոնք չունեն ցայտուն կլինիկա­
կան նշաններ և որոնց դեմ առայժմ չեն 
կիրառվում արդյունավետ պատվաս­
տանյութեր:

Տուբերկուլյոզը գյուղատնտեսա­
կան կենդանիների ու թռչունների քրո­
նիկ ընթացքով ինֆեկցիոն հիվանդութ­
յուն է, որը բնութագրվում է հիվանդ 
կենդանու տարբեր հյուսվածքներում ու 
օրգաններում լոռանման պարունակյա­
լով հանգույցների առաջացումով: Հի­
վանդ կենդանիների մոտ հիվանդութ­
յունն արտահայտվում է վարակվելուց 
ամիսներ անց հյուծվածությամբ և մա­
կերեսային ավշային հանգույցների մե­
ծացումով: Մարդը կարող է վարակվել 
տուբերկուլյոզով` ինչպես անմիջապես 
հիվանդ կենդանուց, այնպես էլ` հիվանդ 
կենդանուց ստացած մսից ու կաթնամ­
թերքից: Տուբերկուլյոզով հիվանդ կեն­
դանիներին հայտնաբերում են ալեր­
գիական եղանակով, որը կոչվում է 
տուբերկուկինիզացիա. կենդանիներին 
ներարկում են տուբերկուլյոզի հարուցչի 
սպիտակույցներ պարունակող կախուկ–
տուբերկուլին, որի նկատմամբ հիվանդ 
կենդանիները հակազդում են տեղային 
բորբոքային պրոցեսով, որն առաջա­
նում է տուբերկուլինի ներարկման հատ­
վածում: Խոշոր եղջերավոր կենդանի­
ների տուբերկուլինիզացիան կատարում 
են տարին երկու անգամ` գարնանը և 
աշնանը: Տուբերկուլինի նկատմամբ 
դրական հակազդող կենդանիները են­
թակա են հարկադիր սպանդի:

Բրուցելյոզը խոշոր և մանր եղջե­
րավոր կենդանիների քրոնիկ ընթաց­
քով ինֆեկցիոն հիվանդություն է, որը 
հիմն ականում հղի կենդանիների մոտ 
արտահայտվում է վիժումն երով հղիութ­
յան երկրորդ փուլում: Բրուցելյոզով 
հաճախ վարակվում են անասնապա­
հության բնագավառի աշխատողները` 
անասնապահները, հովիվն երը, անաս­
նաբույժները հիվանդ կենդանիներից 
ծին ընդունելիս: Մարդկանց բրուցելյոզի 
պատճառ է լինում հիվանդ կենդանի­
ներից ստացված թարմ կաթ ու կաթ­
նամթերք օգտագործելիս: Բրուցելյոզն 
ախտորոշում են շիճուկաբանական 
եղանակով, որի համար անհրաժեշտ է  

կազմակերպել արյունառություն: Արյու­
նը լծային կամ պոչի երակից վերցնում 
են փորձանոթների մեջ և հասցնում 
լաբորատորիա արյան շիճուկում հա­
կաբրուցելյոզային հակամարմիններ 
հայտնաբերելու նպատակով: Նման հա­
կամարմիններ ունեցող կենդանիներն 
համարվում են հիվանդ և ենթակա են 
հարկադիր սպանդի: Ախտորոշիչ արյու­
նառությունը կատարում են տարին եր­
կու անգամ` գարնանը և աշնանը, հա­
տուկ ուշադրություն դարձնելով մանր 
եղջերավոր կենդանիների վարակվա­
ծությանը, նկատի ունենալով, որ այդ 
կենդանական տեսակից մարդկանց 
փոխանցվող բրուցելյոզի հարուցիչը 
առաջացնում է հիվանդության  առավել 
ծանր տեսակը:

Կանխարգելիչ պատվաստումն ե­
րը կազմակերպում են սուր ընթացք ու­
նեցող, արագ տարածվող ինֆեկցիոն 
հիվանդությունների նկատմամբ` սի­
բիրախտ, դաբաղ, խոշոր եղջերավոր 
կենդանիների խշխշան պալար, խոզերի 
դասական ժանտախտ, թռչնագրիպ:

Կենդանիներին կանխարգելիչ 
պատվաստումն երի, կամ վակցինա­
ցիաի ենթարկում են տվյալ տարածաշր­
ջանում առավել տարածված ինֆեկ­
ցիոն հիվանդությունների նկատմամբ: 
Անկախ տեղանքի առկա համաճարա­
կային վիճակից` պետպատվեր առա­
ջադրանքը ընդգրկում է կանխարգելիչ 
պատվաստումն եր հողային ինֆեկցիա­
ների դեմ` սիբիրախտ, խոշոր եղջե­
րավոր կենդանիների (խեկ) խշխշան 
պալար, իսկ սահմանամերձ տարածք­
ներում նաև դաբաղ վիրուսային հիվան­
դության դեմ: 

Սիբիրախտն ու խոշոր եղջերա­
վոր կենդանիների խշխշան պալարը 
համարվում են հողային ինֆեկցիա­
ներ, որոնց հարուցիչը սպորների ձևով 
տարիներով պահպանվում է հողում, 
պայմանավորելով տվյալ տարածքի եր­
կարատև անապահովությունը այդ հի­
վանդությունների նկատմամբ, ուստի 
այս հիվանդություններով կենդանիները 
առավել հաճախ վարակվում են արո­
տային շրջանում: Սիբիրախտը բնու­
թագրվում է սրնթաց ընթացքով, խոցա­
վորված այտուցների (կարբունկուլների) 
առաջացումով և խիստ վտանգավոր է 
մարդու համար, որը հիմն ականում հի­
վանդանում է սիբիրախտից ընկած կամ 
հիվանդ կենդանու մսեղիքից: Այս վա­
րակի դեմ գյուղատնտեսական կենդա­

Լինելով երկրի տնտեսական բարգավաճման և ազգային անվ­
տանգության հետ ուղակիորեն առնչվող մի ոլորտ անասնաբու­
ժական ծառայությունը հետապնդում է երեք հիմն ախնդիրների 
լուծում`

ա. Գյուղատնտեսական և ընտանի կենդանիների, թռչունների, 
օգտակար միջատների հիվանդությունների կանխարգելում և բու­
ժում:

բ. Կենդանական ծագման մթերքի ու հումքի արտադրության 
խթանում, արտադրանքի քանակական ու որակական հատկանիշ­
ների բարձրացում` բնակչությանը անհրաժեշտ սննդային սպիտա­
կուցներով ու ճարպերով ապահովելու նպատակով:

գ. Մարդու և կենդանիների համար ընդհանուր վարակիչ հիվան­
դություններից հասարակության պաշտպանությանը ուղղված միջո­
ցառումն երի կազմակերպում:

Հարգելի  քաղաքացիներ,
Տեղեկացնում ենք, որ Գյուղատնտեսական հանրագի

տարան ձեռք բերելու համար կարող եք զանգահարել 
011 52 48 34  հեռախոսահամարով:
Հանրագիտարաններն առկա են նաև Գյուղատնտե

սության աջակցության մարզային կենտրոններում, ինչպես 
նաև՝ «Նոյան Տապան» և «Բուկինիստ» գրատներում:

Ð²Úî²ð²ðàôÂÚàôÜÜºð

ՆԵԽՈՒՐ (ՔԱՐԱՎՈՒԶ)

ՇԱՐՈՒՆԱԿՎՈՒՄ Է 2017 թ.  ԲԱԺԱՆՈՐԴԱԳՐՈՒԹՅՈՒՆԸ

Մեր կարգախոսն է` 
«Բարձր որակ, միջին գին»

ԵԿԵԼ Է LUTIK-Ի  ԺԱՄԱՆԱԿԸ

Հին հույները նեխուրը 
(քարավուզ) անվանում էին 
«լուսնային բույս», տոների 
ժամանակ դրանով իսկ զար­
դարում էին տները: 

Միջերկրական ծովափի 
երկրներից եկած այս բույսը 
հնում միստիկական հատկութ­

յուններով օժտված են համա­
րել, որը երիտասարդություն և 
կիրք է պարգևում: Հին Հռո­
մում նեխուրը նաև  դեկորա­
տիվ բույս էր համարվում: Ըստ 
ավանդության` Տրիստանի և 
Իզոլդայի խմած սիրո թուրմի 
մեջ նաև նեխուրի հյութ կար: 
Քարավուզը սննդի մեջ առաջի­
նը գերմանացիներն են սկսել 
օգտագործել` 15-16-րդ դա­
րերում: Ռուսաստանում այն 

լայնորեն գործածվել է Եկա­
տերինա 2-րդի օրոք, նաև որ­
պես դեկորատիվ բույս: 18-րդ 
դարում սկսեցին օգտագործել 
քարավուզի արմատները: Այժմ 
այն լայն տարածում ունի բոլոր 
երկրներում:

Գոյություն ունի նեխուրի 
(քարավուզի) մի քանի տե­
սակ: Տերևավոր նեխուրը` 
Apium Graveolens secalinum-
ն ունի խոշոր, սուր հոտով 
տերևներ: Այն վիտամին­
ների իսկական շտեմարան 
է: Կոթունավոր նեխուրը` 
(Apium Graveolens dulce), 
ունի երկար` 60-70 սմ-ա­
նոց սպիտակ, կանաչ կամ 
վարդագույն կոթուններ: 
Նրանից պատրաստում են 
աղցաններ, խաշում են և 
տապակում: Արմատավոր 
նեխուրը` Apium Graveolens 
rapaceum, ունի խոշոր, մսոտ 
արմատ, որն ուտում են պա­
նիրով` որպես աղցան, ավե­
լացնում են տարբեր ապուր­
ների մեջ: Վայրի նեխուրը 
հանդիպում է Միջերկրծո­
վյան երկրներում` գետերի, 

լճերի ափերին: 
Նեխուրը պարունակում է 

բազմաթիվ վիտամիններ` A, 
B1, B2, B3, B5, B6, C, PP, U, E, 
K, բջջանյութ, եթերայուղ, կա­
լիումի միկրոէլեմենտներ, կալ­
ցիում, ցինկ, երկաթ, ֆոսֆոր, 
բոր, քլոր, մագնեզիում, ծծումբ: 
Հիպոկրատը գրում էր, որ նյար­
դային խանգարումն երի դեպ­
քում նեխուրը պետք է և՛ սնունդ 
լինի, և՛ դեղամիջոց: Նեխուրը 

տրվում նեխուրն ընդգրկել կե­
րակրացանկում: Մաշկային հի­
վանդությունների դեպքում  օգ­
նում է նեխուրից պատրաստված 
քսուքը. նեխուրի տերևները լավ 
տրորել սերուցքային կարա­
գի հետ` 1:1 հարաբերությամբ: 
Կոսմետիկ նպատակներով`կա­
նայք նեխուրն օգտագործում 
էին դեռ հին ժամանակներում` 
համոզված, որ այն կախարդա­
կան բույս է և կարող է երկար 
տարիներ պահպանել երիտա­
սարդությունը: Այն մեծ քանա­
կությամբ խորհուրդ չի տրվում 
օգտագործել հղի կանանց և 
կերակրող մայրերին, քանի որ 
դա կարող է վիժման պատճառ 
դառնալ: Սերմերը լայնորեն օգ­
տագործվում են դեղագործութ­
յան եւ օծանելիքի արտադրութ­
յան մեջ: Վերացնում է քաղցի 
զգացումը, լավացնում է մար­
սողականությունը, ամրացնում 
է դիմադրողականությունը: 
Տերևները և ցողունը օրգա­
նիզմը մաքրում են շլակներից 
և թունավոր նյութերից: Մսա­

հատկապես հարուստ է մագ­
նեզիումով: Մագնեզիումի պա­
կասը հանգեցնում է անհանգս­
տության ու վախի զգացումին, 
մարդը դառնում է դյուրագրգիռ, 
շուտ է հոգնում, գերզգայուն է 
դառնում եղանակի փոփոխութ­
յունների հանդեպ: Նեխուրի 
մեջ պարունակվող նատրիումը 
կանխարգելում է օրգանիզմում 
աղերի կուտակումն երը:

Ժողովրդական բժշկութ­
յունը նեխուրի եփուկն 
օգտագործելով` խորհուրդ է 
տալիս փորկապության, միգրե­
նի, միզաքարային հիվանդութ­
յունների, ռևմատիզմի, հոդա­
տապի, երիկամն երի հիվան­
դության, նյարդային խանգա­
րումն երի ժամանակ: Նեխուրը 
բարձրացնում է օրգանիզմի 
դիմադրողականությունը, այն 
նպաստավոր է ֆիզիկական և 
մտավոր աշխատանքով զբաղ­
վողների համար: Նեխուրն օր­
գանիզմում ավելորդ ճարպերն 
այրելու համար բուսական ծա­
գում ունեցող լավագույն միջոցն 
է, պարզապես այն անփոխա­
րինելի է ճարպակալման դեմ: 
Նեխուրի արմատների թարմ 
հյութը խմել 1-2 թեյի գդալ, ու­
տելուց կես ժամ առաջ` օրը 
երեք անգամ: Սննդաբանները 
նիհարել ցանկացողներին խոր­
հուրդ են տալիս ամենօրյա ճա­
շացանկի մեջ ներառել թարմ 
նեխուր` աղցանների և ապուր­
ների տեսքով:

Նեխուրի պատրաստուկ­
ները խոչընդոտում են  աթե­
րոսկլերոզի զարգացմանը և 
իջեցնում արյան ճնշումը: Այս 
հիվանդությունների կանխար­
գելման համար խորհուրդ է 

կերներին խորհուրդ է տրվում 
անպայման քարավուզ օգտա­
գործել, քանի որ այն օգնում է 
սպիտակուցների յուրացմանը, 
խթանում է ստամոքսահյու­
թի առաջացմանը, կանխում է 
գազերի և թարախային պրո­
ցեսների հնարավոր առաջա­
ցումը: Ճարպակալման դեմ 
պայքարելու, նաև նյութափո­
խանակությունը կարգավորե­
լու համար խորհուրդ է տրվում 
սննդակարգի մեջ հնարավո­
րինս շատ ընդգրկել քարավու­
զի տերեւները, ցողունը և ար­
մատները: Քարավուզի հյութը` 
էսենցիան, կլանիչ հատկութ­
յուն ունի և օրգանիզմից արա­
գորեն կլանում է վնասակար 
նյութերը, այդ թվում` բժշկա­
կան դեղամիջոցների թե’ օգ­
տակար և թե վն ասակար նյու­
թերը: Այդ պատճառով վտան­
գավոր է քարավուզի հյութ 
օգտագործել կարիճի կամ օձի 
խայթոցից հետո:

Լիլիթ  Գասպարյան

Ինչպե±ս հաղթահարել գարնանային հոգնածությունը
Գարնան մոտենալուն պես հոգնածությու­

նը, քնկոտությունը, գրգռվածությունը և վատ 
ինքնազգացողությունը դառնում են շատերի 
մշտական ուղեկիցները: Դրա պատճառը, այս­
պես կոչված գարնանային հոգնածությունն է: 
Հենց այս ժամանակահատվածում է տեղի ու­
նենում աշնանը և ձմռանը ոչ իր ամբողջ հնա­
րավորություններով աշխատող մեր օրգանիզ­
մի բոլոր կենսական կարևոր գործընթացների 
փոփոխությունը:

Բոլորս էլ գոնե մեկ անգամ ինքներս մեզ 
հարց ենք տվել, թե ինչու ենք գարնանը մեզ այդ­
քան վատ, թույլ և ճնշված զգում: Իսկապես, ոչ 
աշնանը, ոչ ձմռանը կամ ամռանը մարդն այդ­
քան հոգնած և ճնշված չի լինում: Խնդիրն այն 
է, որ գարնանը օրը երկարում է, իսկ դրա հետ 
միասին մեծանում է Երկրի մագնիսական դաշ­
տի լարումը: Մեր ներքին կենսաբանական ժա­
մացույցն արձագանքում է այդ փոփոխություննե­
րին: Մեծանում է նյարդային համակարգի լար­
վածությունը, մարդն ավելի զգայուն է դառնում 
ցրտի նկատմամբ, ակտիվանում են բորբոքային 
պրոցեսները: Ցավոք պետք է նշել, որ երկար 
ձմռան պատճառով թուլացնում է մեր դիմադրո­
ղականությունը, նաև սպառվում է վիտամինների 
պաշարը:

Գարնանային հոգնածության խնդրով 
զբաղվող բժիշկները խորհուրդ են տալիս ընդու­
նել պոլիվիտամինային կոմպլեքս, սակայն կան 
նաև պարզ, ժողովրդական միջոցներ, որոնք 

նույնքան օգտակար են: Եվ այսպես, ինչ  պետք 
է անել:

• Առավոտյան մարմինը շփեք սառը ջրով 
թրջած սրբիչով կամ ավելի լավ է կոնտրաստա­
յին ցնցուղ ընդունեք:

• Փորձեք ամեն օր մեկ բաժակ կաթ խմել՝ 
մեկ գդալ մեղրով կամ դաղձի թեյ:

• Եթե ուժեղ ֆիզիկական հոգնածություն եք 
զգում, կերեք մեղրի և կեղևով կտրատած կես 
կիտրոնի խառնուրդ:

• Ավելի շատ մրգեր և բանջարեղեն կերեք:
• Շաբաթվա ընթացքում սննդակարգում  1-2 

պճեղ սխտոր օգտագործեք:
• Քնեք օդափոխված, զով սենյակում: 

• Ցանկացած աշխատանք հերթափոխեք 
հանգստի հետ:

• Ամեն օր գոնե մեկ ժամ զբոսնեք:
Կարող եք պատրաստել վիտամիններով 

հարուստ թուրմ: Իրար խառնեք մեկական թե­
յի գդալ չոր եղինջ, մանդիկ (спорыш) և մասու­
րի տրորած պտուղներ: Վրան ավելացրեք 1,5 
բաժակ եռման ջուր, թրմեք 2-3 ժամ և ամբող­
ջը խմեք քնելուց առաջ: Իսկ առավոտյան պետք 
է քաղցած վիճակում ուտել 1թ.գ. մեղրի և ձի­
թապտղի յուղի խառնուրդ: Բուժման կուրսը մեկ 
ամիս է: Այսպիսի բուժումը փափուկ և աննկատ 
կմաքրի օրգանիզմը կուտակված խարամն երից 
և կօգնի հեշտ հաղթահարել գարնանային հոգ­
նածությունը:

Առո՛ղջ եղեք:


